
КЕШЕ КЕШКІСІН... 
Жаңа коллекциялық монеталар шықты
Ұлттық банк «Қазақстанның мешіттері мен шіркеулері» 

сериясынан Astana qalasynyn bas meshiti және «Сиқырлы ны-
шандар» сериясынан Fatima qoly коллекциялық монетала-
рын айналысқа шығарады. Коллекциялық монеталар ҚҰБ 
интернет-дүкені арқылы сатылады. Astana qalasynyn bas meshiti 
монетасы 2024 жылғы 25 қарашадан бастап, ал Fatima qoly  
28 қарашада айналысқа шығады. Монеталар 925 сынамалы 
күмістен дайындалған. Массасы – 31,1 грамм, диаметрі – 38,61 
мм, номиналы – 1000 теңге, таралымы – 1000 дана.

ӘЛЕМ ЖӘНЕ ҚАЗАҚСТАН

ПАРЛАМЕНТАРАЛЫҚ 
БАЙЛАНЫСТЫҢ БАЙЫПТЫ ЖОЛЫ

ӘЛЕУМЕТ

ҚОРШАҒАН ОРТАҒА ҚАСТЫҚ 
ТОЛАСТАМАЙ ТҰР

БОЛАШАҒЫ ЖОҚ 
АУЫЛДАР...

ТАЛБЕСІК

Мемлекет басшысы компания 
акционерімен энергетика саласындағы 
бірлескен жобалардың жүзеге асыры-
лу барысын талқылады. Президентке 
«Лукойл» атқарған жұмыстардың 
нəтижелері мен болашақ жоспарлары 
туралы мəлімет берілді.

К е з д е с у д е  ө з а р а  м ү д д е л і 

ықпалдастықтың перспективті бағыт-
тары қарастырылды.

Қасым-Жомарт Тоқаев «Лукойл» 
сияқты ірі компаниялармен ынтымақ-
тастықтың тұрақты дамуы энергети-
ка саласын жаңғыртуға жəне еліміздің 
экономикалық əлеуетін нығайтуға 
септігін тигізетінін айтты.

«Лукойл» акционерін 
қабылдады

Президент Қасым-Жомарт Тоқаев «Лукойл» компаниясының акционері 
Вагит Алекперовті қабылдады.
––––––––––––––––––––––––––––––––––––––––––––––––––––––––––––––

Тек таңдаулы шикізат-
тан жоғары сапалы ұн 
ш ы ғ а р а  т ы н  « Ф и р м а 
АЛиКС» ЖШС 12 жыл 
бұрын құрылды. Оның бас-
ты артықшылығы – ұн 
құра мындағы астық ком-
по нентін толық сақтай 
отырып нан жасайды.

–––––––––––––––––––––

Нұрбай 
ЖОЛШЫБАЙҰЛЫ,

«Egemen Qazaqstan» 

 Аталған компания осы-
дан 6 жыл бұрын шағын ұн 
диірменін іске қосты. Одан қатты 
бидайдың, күріштің, қара жəне 
қызыл құмықтың, жүгерінің 
ұнын шығара бастады. Қазір 
мұн дағы шыққан ұн өнімі өз елі-
мізбен қатар, көрші өзбек елінің 
сауда сөрелерінен де орын алған. 

К о м п а н и я  б ы л т ы р 
«Даму-Өндіріс» мемлекеттік 
бағдарламасы арқылы «Қазақ-
стан Халық банкінен» 270 млн 
теңге несие алған. «Даму» қоры 
несие пайызын субсидия лап, 
кепілдік беру арқылы қол-
дау көрсетіпті. Бұл қаражатты 
глютенсіз макарон өнімдерін 
өндіруді бастау үшін замана-
уи жабдық сатып алуға жəне 

комбинат ғимаратын салуға 
жұмсаған. 

«Өткен жылдан бастап жаңа 
жоба – макарон цехын салуды 
қолға алдық. Негізі макарон 
елімізде ежелден бері көп. Алай-
да глютенсіз ұннан жасалған 
макарон жоққа тəн. Сондықтан 
мұндай өнімді шығару бойын-
ша елде бірінші болып тұрмыз. 
Цех ғимаратының аумағы 330 

шаршы метрді алып жатыр. 
Сағатына 200–250 кило мака-
рон өндіру қуатына иеміз», деді 
компанияның негізін қалаушы 
Меделбек Ағыбаев.

Əдемі қаптамаға салын-
ған өнімнің сыртына қазақ, 
ағылшын, қытай, орыс тіл-
дерінде түсіндірме жазылған. 
Ком панияның басты мақсаты – 
отандық нарықты толық игеру. 

Себебі бұл өнімнің адам ағзасына 
тигізер пайдасы аса мол. Негізі 
мұндай өнімді аллергиясы бар 
адамдар тұтынады. Мысалы, 
көбіне бидай ұнынан аллер-
гия болады. Сондай дерті бар 
жандар жүгері мен қара құмық 
ұнынан жасалған тағам тұтынса, 
аллергия ауруына ұшырамайды.

ӨНДІРІС ӨРІСІ

Өнімі адам ағзасына пайдалы кәсіпорын

Ауыл шаруашылығы еңбеккер-
лерінің бірінші форумында Прези-
дент Қасым-Жомарт Тоқаев: 
«Ауыл шаруашылығы жастардың 
�зін танытуына мол мүмкіндік 
береді деп ойлаймын. Ауылға ма-
ман тар тудың қаншалықты қиын 
екенін жақсы білетін шаруашы-
лық басшылары бұл іске ерекше 
мүдделі» деген еді. Қазіргі уа-
қыт та аталған саланы білім ді 
де білікті мамандармен қам та-
масыз етудің маңызы ерекше. 
�йт  кені агроқұрылымдар басшы-
лары  ның к�бі бүгінде жасы егде 
тарт  қан мамандардың орнын 
баса  тын кадрлар жетіс пейтінін, 
ал жас тар ауылдан қалаға кетіп 
жат қанын айтып, алаңдаушылық 
білдіріп жүр. 

–––––––––––––––––––––––––––

Кәрібай МҰСЫРМАН,
«Egemen Qazaqstan»

Бұл ретте осыдан біраз жыл бұрын 
Солтүстік Қазақстан облысы активінің 
ауыл шаруашылығын дамытуға 
арналған жиналысына қатысқанымыз 
ойға оралады. Сонда мінберге шыққан 
беделі зор шаруашылық басшысы: 
«Жастар оңай да ақшасы көп жұмыс 
іздеп, қалаға қашып жатыр. Ауылда 
қалғандарының көпшілігі бос жүреді. 
Ата-аналарының зейнетақысына тамақ 
асырайды. Бұл қалпымызбен ауыл 
шаруашылығын қалай көтереміз? 
Үкімет осыны неге ойламайды?» 
деп қара аспанды төндірген. Оның 
сөзін бірнеше əріптесі іліп əкетіп: 
«Бəленшекең дұрыс айтады, ауылдағы 
жастардың жұмыс істегілері келмейді», 
деп жарыса «жылаған». Сөз кезегі 
Т а й ы н  ш а  а у д а н ы н д а ғ ы  ж а қ с ы 
жетістік терімен  аты шығып жүрген 
«СТЕМ» жауапкершілігі шектеулі 
серіктестігінің (ЖШС) директоры 
Сергей Звольскийге тигенде, ол: «Мен 

жастардың жұмыс істегісі келмейді 
деген пікірмен келіс пеймін. Сіздер 
механизаторларға қанша жалақы 
төлейтіндеріңізді неге айтпайсыз-
дар? Біз көктемде жер жырту, тұқым 
себу, жазда егінді арамшөптерге 
қарсы өңдеу, күзде астықты жауын-
шашынға ұрындырмай жинап алу 
үшін жанталасып жүретін диқанға 
айы на кемінде  бір мың доллар жалақы 
төлейміз. Сондықтан бізде ешқандай 

кадр тапшылығы жоқ», деген еді... 
Қазір маман іздеген кəсіпкер де, 

жұ  мыс іздеген адам да enbek.kz элек -
трондық еңбек бир жасының қыз -
метін пайдаланады. Осы айда оған 
біз де үңіліп көрдік. Еліміздің бар  лық 
өңірінде 53 «Ветеринар» ма ман дығы бос 
екен. Сондай-ақ 17 агро   ном мен 12 зоо-
техник жұмысқа ша   қы рылыпты. 

5 >

КӨКЕЙКЕСТІ

Ауыл шаруашылығы: 
Кадрдың қадірі бар ма?

Қазбек ҚҰТТЫМҰРАТҰЛЫ,
«Egemen Qazaqstan»

Бұл – халықтың əл-ауқатын 
жақ сарту мақсатында елімізде 
жү зеге асып жатқан бірқатар мем -
лекеттік бағдарламаның нəти жесі. 
Ауылдағы ағайын да осын дай 
тұрғын үй бағдарлама лары ның 
игілігін көріп отыр. Мəселен, тек 
Қаз талов ауданында ғана биыл-
дың өзінде 55 отбасы жаңа бас па-
на ға кіріп, қоныстойын тойлады.

Мемлекет басшысы Қасым-
Жомарт Тоқаев Атырауда өткен 
Ұлттық құрылтайда: «Баспана – 
жұрттың тұрмыс сапасын таныта-
тын тағы бір маңызды көрсеткіш. 
Биыл 1 наурыздан бастап іске қо-
сыл ған «Отау» ипотекалық бағдар-
ламасы ел ішінде үлкен сұраныс қа 
ие болып отыр. Бұған қоса, ауыл 
жəне аудан орталығының тұрғын-
дарына арналған жаңа тұр ғын үй 
бағдарламасын қолға алу керек. 
Бұл ретте əлеуметтік тұрғыда осал 
топтағы жандарға несие өсімі 7 

пайыздан аспауы қажет. Сонымен 
қатар сатып алу құқығымен жалға 
берілетін баспана санын бірнеше 
есе көбейтуді Үкіметке тапсыра-
мын», деген еді. 

Міне,  Президенттің осы 
тапсыр масына сəйкес Өнеркəсіп 
жəне құ рылыс министрі 2023 
жыл  ғы 22 желтоқсанда «Рес пуб-
ли  ка  лық бюджет есебінен тұр ғын 
үй салуды, сатып алуды қар жы  -
лан  д ыру немесе мем лекет тік баға-
лы қағаз дар шығару, тұр ғын үй ге 
мұқ  таж Қазақстан Рес пуб  ли ка -
сы  ның азаматтарына тұр ғын үй ді 
мо  ни торингілеу жəне өткізу қағи -
да  лары» туралы бұй рық шы ғар -
ған. Дəл осы қағидаға сəй кес биыл 
Қазталов ауданында халық тың 
əлеу меттік осал топтарын тұр ғын 
үй мен қамту мақсаты нда 142 тұр-
ғын үйдің құрылы сы бас тал ған еді. 
Бұл тұр ғын үй лерді сатып алуға 
республи ка лық, об лыс тық бюджет 
есебінен қаражат бөлінді. 

ЖАҒЫМДЫ ЖАҢАЛЫҚ

28 елді мекенде 
142 үй салынады

Батыс Қазақстан облысының Қазталов ауданында 16 ауылдық 
округ, үлкенді-кішілі 47 елді мекен бар. Биыл осы ауылдардың 
басым к�пшілігінде құрылыс қызу жүріп жатыр.
––––––––––––––––––––––––––––––––––––––––––––––––––––

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық актілеріне 
сот жүйесін реформалау және процестік заңнаманы жетілдіру 

мәселелері бойынша �згерістер мен толықтырулар енгізу туралы
1-бап. Қазақстан Республикасының мына заңнамалық актілеріне өзгерістер мен 

толықтырулар енгізілсін:
1. 2014 жылғы 4 шілдедегі Қазақстан Республикасының Қылмыстық-процестік 

кодексіне:
1) 7-бапта:
14) тармақ мынадай редакцияда жазылсын:
«14) кассациялық саты – істі бірінші жəне апелляциялық сатылардағы соттардың 

үкімдеріне, қаулыларына кассациялық шағымдар, ұсынулар, наразылықтар бойынша 
қарайтын сот;»;

33) тармақтағы «, ал кассациялық сатыда – заңды 
күшіне енген сот актісін кассациялық тəртіппен қайта 
қарау туралы өтініш» деген сөздер алып тасталсын;

2) 47-баптың төртінші бөлігіндегі «соттың қызметін 
материалдық-техникалық жəне өзге де жағынан қам-
тамасыз етудi жүзеге асыратын» деген сөздер «сот əкім-
шілігі саласындағы» деген сөздермен ауыстырылсын;

3) 51-баптың үшінші бөлігі мынадай мазмұндағы 
үшінші абзацпен толықтырылсын:

«қылмыстық істер жөніндегі кассациялық сот (бұдан 
əрі – кассациялық сот);»;

4) 52-бапта:
үшінші бөлікте:
«алқалы сот төрағасының не оның тапсырмасы 

бойынша судьялардың бірінің төрағалық етуiмен Қазақ-
стан Республикасының Жоғарғы Соты судьяларының» 
деген сөздер «сот төрағасының не оның тапсырмасы 
бойынша судьялардың біреуінің төрағалық етуiмен 
судьялардың» деген сөздермен ауыстырылсын; 

мынадай мазмұндағы екінші абзацпен толық-
тырылсын: 

«Қазақстан Республикасының Жоғарғы Соты сот 
актілерінің күшін жойған жəне істі жаңадан қарауға 
жіберген жағдайларда кассациялық саты істі сот төраға-
сының төрағалық етуімен судьялардың тақ санды 
(кемінде бес) алқалы құрамымен қарайды.»;

төртінші бөлік мынадай редакцияда жазылсын: 
«4. Істерді Қазақстан Республикасының Жоғарғы 

Сотында қайта қарау Қазақстан Республикасы Жоғарғы 
Соты Төрағасының не оның тапсырмасы бойынша 
судьялардың біреуінің төрағалық етуiмен судьялардың 
тақ санды (кемінде бес) алқалы құрамында жүргізіледі.»;

5) 87-бапта:
үшінші, төртінші, бесінші, алтыншы жəне жетінші 

бөліктер мынадай редакцияда жазылсын:
«3. Қылмыстық iстi бiрiншi сатыдағы сотта қарауға 

қатысқан судья бұл iстi апелляциялық, касса циялық 
сатылардағы сотта қарауға, істі Қазақстан Респуб-
ликасының Жоғарғы Сотында қайта қарау кезінде қатыса 
алмайды, сол сияқты өзінің қатысуымен шығарылған 
үкімнің немесе істі тоқтату туралы қаулының күші 
жойылған жағдайда істі бірінші сатыдағы сотта жаңадан 
қарауға қатыса алмайды.

4. Істi апелляциялық сатыдағы сотта қарауға 
қатысқан судья өзінің қатысуымен қабылданған 
апелляциялық үкімнің, қаулының күші жойылғаннан 
кейін осы істі бірінші жəне апелляциялық сатылар-
да қарауға, сондай-ақ істі кассациялық сатыда қарау 
кезінде, істі Қазақстан Республикасының Жоғарғы 
Сотында қайта қарау кезінде қатыса алмайды. 

5. Істi кассациялық сатыдағы сотта қарауға қатысқан 
судья өзінің қатысуымен қабылданған қаулының күші 
жойылғаннан кейін бұл iстi бірінші, апелляциялық 
жəне кассациялық сатыларда қарауға, істі Қазақстан 
Республикасының Жоғарғы Сотында қайта қарау 
кезінде қатыса алмайды.

6. Iстi алдыңғы сот сатыларында қарауға қатысқан 
судья сол істі кассациялық сатыда қарауға, істі 
Қазақстан Республикасының Жоғарғы Сотында қайта 
қарау кезінде қатыса алмайды. Істі кассациялық сатыда 
қарауға, істі Қазақстан Республикасының Жоғарғы 
Сотында қайта қарау кезінде қатысқан судья сол істі 
төмен тұрған сатылардағы соттарда қарауға қатыса 
алмайды.

7. Істі бірінші, апелляциялық жəне кассациялық 
сатылардағы сотта қарауға, істі Қазақстан Респуб-
ликасының Жоғарғы Сотында қайта қарау кезінде 
қатысқан судья осы істі жаңадан ашылған мəн-жайлар 
бойынша қарауға қатыса алмайды.»;

он екінші бөліктегі «өтінішхатқа» деген сөз 
«кассациялық шағымға» деген сөздермен ауыстырылсын;

6) 127-баптың бірінші бөлігі «өзгертуге» деген 
сөзден кейін «, істі Қазақстан Республикасының 
Жоғарғы Сотында қайта қарау кезінде» деген сөздермен 
толықтырылсын;

7) мынадай мазмұндағы 310-1-баппен толықты-
рылсын: 

«310-1-бап. Кассациялық соттың соттылығына жа-
татын қылмыстық істер

1. Кассациялық сот:
1) бірінші сатыдағы соттардың үкімдері, қаулылары 

апелляциялық сатыда қаралғаннан кейін оларды қайта 
қарау туралы кассациялық шағымдарды, апелляциялық 
сатыдағы соттардың үкімдерін, қаулыларын;

2) бірінші сатыдағы соттың үкімдері мен қаулыларына 
олардың апелляциялық сатыда қайта қаралғанына не 
қаралмағанына қарамастан, апелляциялық сатыдағы 
үкімдер мен қаулыларға Қазақстан Республикасының 
Бас Прокуроры мен оның орынбасарларының, Бас 
əскери прокурордың, Бас көлік прокурорының нара-
зылықтарын қарайды.

2. Осы Кодексте көзделген негіздер бойынша 
кассациялық сот өзінің соттылығына жатқызылған істер 
бойынша жаңадан ашылған мəн-жайларға байланысты 
іс жүргізуді қозғау туралы өтінішхаттарды қарайды.»;

8) 313-бап алып тасталсын; 
9) 347-баптың тоғызыншы бөлігіндегі «соттардың 

қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкiлеттi 
мемлекеттік орган» деген сөздермен ауыстырылсын;

10) 347-1-баптың бесінші бөлігіндегі «соттардың 
қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкiлеттi 
мемлекеттік орган» деген сөздермен ауыстырылсын;

11) 370-баптың тоғызыншы бөлігіндегі «соттардың 
қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкiлеттi 
мемлекеттік орган» деген сөздермен ауыстырылсын;

12) 52-тараудың тақырыбындағы «Қазақстан 
Республикасы Жоғарғы Сотының кассациялық тəртіп-
пен қайта қарауы» деген сөздер «кассациялық тəртіппен 
қайта қарау» деген сөздермен ауыстырылсын;

13) 484-бапта:
бірінші бөлікте:
«Жоғарғы Сот бірінші сатыдағы соттар шығарған, 

заңды күшіне енген үкімдер мен қаулыларға өтініш-
хаттар» деген сөздер «Кассациялық сот бірінші саты-
дағы соттар шығарған, заңды күшіне енген үкімдер мен 
қаулыларға кассациялық шағымдар» деген сөздермен 
ауыстырылсын; 

«кассациялық тəртіппен» деген сөздер алып 
тасталсын; 

екінші бөліктің 1) тармағы мынадай редакцияда 
жазылсын:

«1) сот бұйрықтық, келісімдік іс жүргізуде немесе 
осы Кодекстің 382-бабында көзделген тəртіппен 

қараған қылмыстық құқық бұзушылықтар туралы істер 
бойынша;»;

үшінші бөлік мынадай редакцияда жазылсын: 
«3. Жергілікті жəне басқа да соттардың заңды күшіне 

енген сот актілері оларға шағым жасаудың апелляциялық 
тəртібі сақталмаған жағдайда, сондай-ақ осы баптың 
екінші бөлігінің 1) тармағында көрсетілгендер осы 
Кодекстің 485-бабында көзделген негіздер болған кез-
де Қазақстан Республикасы Бас Прокурорының, оның 
орынбасарларының, Бас əскери прокурордың, Бас көлік 
прокурорының наразылығы бойынша кассациялық 
тəртіппен қайта қаралуы мүмкін.»;

төртінші бөлік алып тасталсын; 
14) 485-бапта:
бірінші бөлік мынадай мазмұндағы 7-1) тармақпен 

толықтырылсын:
«7-1) жекеше қаулыны заңсыз немесе негізсіз 

шығаруға;»;
екінші бөлікте:
бірінші абзацтағы «үшінші жəне төртінші бөлік-

терінде» деген сөздер «үшінші бөлігінде» деген сөздер-
мен ауыстырылсын;

1) тармақ «мемлекеттің» деген сөзден кейін «ұлттық» 
деген сөзбен толықтырылсын; 

мынадай мазмұндағы 4) тармақпен толықтырылсын: 
«4) сот актісі соттардың құқық нормаларын түсінді-

руіндегі жəне қолдануындағы біркелкілікті бұзған 
жағдайлар болып табылады.»;

15) 486-бапта:
тақырыптағы «өтінішхат» деген сөз «кассациялық 

шағым» деген сөздермен ауыстырылсын; 
бірінші бөлікте:
«өтінішхатты» деген сөз «кассациялық шағымды» 

деген сөздермен ауыстырылсын;
қазақ тіліндегі мəтін өзгермейді, орыс тіліндегі 

мəтінге түзету енгізілді;
екінші бөліктің бірінші абзацы мынадай редакцияда 

жазылсын:
«2. Қазақстан Республикасының Бас Прокуроры, 

оның орынбасарлары, Бас əскери прокурор, Бас көлік 
прокуроры осы Кодекстің 485-бабында көрсетіл ген 
негіздер бойынша заңды күшіне енген сот акті лерін 
кассациялық тəртіппен қайта қарау туралы нара-
зылықты өз бастамасы бойынша да, осы баптың бірінші 
бөлігінде аталған адамдардың өтінішхаты бойынша да 
енгізуге құқылы.»;

үшінші бөлік мынадай редакцияда жазылсын:
«3. Қазақстан Республикасының Бас Прокуроры, 

оның орынбасарлары не олардың тапсырмасы бойынша 
облыстардың прокурорлары жəне оларға теңестірілген 
прокурорлар, сондай-ақ Бас əскери прокурор, Бас көлік 
прокуроры қылмыстық істі тиісті соттан кассациялық 
тəртіппен тексеру үшін талап етіп алдыруы мүмкін.

Қылмыстық істі прокурордан талап етіп алдыру 
жағдайында кассациялық сатыдағы соттың кассациялық 
шағым түсуіне байланысты істі талап етіп алдыру 
туралы сұрау салуы іс прокуратураға келіп түскен 
күн нен бастап отыз тəулік ішінде прокурордың орын-
дауына жатады.»;

16) 487-бапта:
бірінші бөліктегі «өтінішхат» деген сөз «кассациялық 

шағым» деген сөздермен ауыстырылсын; 
екінші бөлікте:
бірінші абзацтағы «өтінішхат» деген сөз «касса-

циялық шағым» деген сөздермен ауыстырылсын;
үшінші абзацта:
«өтінішхат» деген сөз «кассациялық шағым» деген 

сөздермен ауыстырылсын; 
«Жоғары Сотқа» деген сөздер «кассациялық сотқа» 

деген сөздермен ауыстырылсын;
17) 488-бапта:
тақырыптағы «өтінішхат» деген сөз «кассациялық 

шағым» деген сөздермен ауыстырылсын; 
бірінші бөлікте:
«өтінішхат» деген сөз «кассациялық шағым» деген 

сөздермен ауыстырылсын;
«Қазақстан Республикасының Жоғарғы Сотына» 

деген сөздер «кассациялық сотқа» деген сөздермен 
ауыстырылсын;

«Өтінішхатта» деген сөз «Кассациялық шағымда» 
деген сөздермен ауыстырылсын; 

1-1-бөлік алып тасталсын;
екінші бөлікте:
«Өтінішхатқа» деген сөз «Кассациялық шағымға» 

деген сөздермен ауыстырылсын; 
«өтінішхат» деген сөз «кассациялық шағым» деген 

сөздермен ауыстырылсын; 
үшінші бөлікте:
«өтінішхаттар» деген сөз «кассациялық шағым» 

деген сөздермен ауыстырылсын;
қазақ тіліндегі мəтін өзгермейді, орыс тіліндегі 

мəтінге түзету енгізілді;
«Қазақстан Республикасы Жоғарғы Сотының» 

деген сөздер «кассациялық соттың» деген сөздермен 
ауыстырылсын;

төртінші бөліктегі «өтінішхаттың» деген сөз «кас-
сациялық шағымның» деген сөздермен ауыстырылсын;

бесінші бөлікте:
«Өтінішхат» деген сөз «Кассациялық шағым» деген 

сөздермен ауыстырылсын;
«өз өтінішхатын» деген сөздер «өзінің кассациялық 

шағымын» деген сөздермен ауыстырылсын;
«қосымша өтінішхатында» деген сөздер «қосым-

ша кассациялық шағымында» деген сөздермен 
ауыстырылсын;

«өтінішхатта» деген сөз «кассациялық шағымда» 
деген сөздермен ауыстырылсын; 

алтыншы бөлікте:
«Өтінішхатты» деген сөз «Кассациялық шағымды» 

деген сөздермен ауыстырылсын;
«өтінішхатты» деген сөз «кассациялық шағымды» 

деген сөздермен ауыстырылсын;
18) 489-бапта:
тақырыптағы «Өтінішхаттарды» деген сөз «Касса-

циялық шағымды» деген сөздермен ауыстырылсын;
бірінші бөлікте:
«өтінішхаттар» деген сөз «кассациялық шағым» 

деген сөздермен ауыстырылсын;
1), 2) жəне 3) тармақтардағы «өтінішхат», 

«өтінішхатты» деген сөздер тиісінше «кассациялық 
шағым», «кассациялық шағымды» деген сөздермен 
ауыстырылсын; 

4) тармақтағы «өтінішхат» деген сөз «кассациялық 
шағым» деген сөздермен ауыстырылсын;

5) тармақтағы «өтінішхаттар», «сот актілеріне 
берілсе;» деген сөздер тиісінше «кассациялық шағым», 
«сот актілеріне берілсе, олар берген адамдарға қай-
тарылуға жатады.» деген сөздермен ауыстырылсын;

6) тармақ алып тасталсын; 
екінші бөліктегі «Өтінішхатты» деген сөз «Касса-

циялық шағымды» деген сөздермен ауыстырылсын;

үшінші бөлікте:
«Өтінішхат» деген сөз «Кассациялық шағым» деген 

сөздермен ауыстырылсын;
«3) жəне 4) тармақтарында» деген сөздер «4) тар-

мағында» деген сөздермен ауыстырылсын;
19) 490 жəне 491-баптар алып тасталсын; 
20) 492-бапта:
бірінші бөлік мынадай редакцияда жазылсын:
«1. Кассациялық сатыдағы сот кассациялық шағым 

келіп түскеннен кейін қылмыстық істі тиісті соттан талап 
етіп алдырады. 

Істі алғаннан кейін кассациялық сатыдағы сот он 
тəулік ішінде тараптарға кассациялық шағымның, 
наразылықтың көшірмелерін, сондай-ақ сот отырысы 
өткiзілетін күнді, уақытты, орынды көрсете отырып, 
iстiң кассациялық сатыдағы сотта қаралатыны туралы 
хабархат не соттың интернет-ресурсы арқылы олардың 
электрондық көшірмелерімен танысу мүмкіндігі туралы 
хабарлама жiбередi.»;

екінші бөлікте: 
«Қазақстан Республикасы Жоғарғы Соты алқасы-

ның» деген сөздер «Кассациялық соттың» деген сөздер-
мен ауыстырылсын;

«өтінішхатты» деген сөз «кассациялық шағымды» 
деген сөздермен ауыстырылсын; 

үшінші бөлік мынадай редакцияда жазылсын: 
«3. Іс ақылға қонымды мерзімде, бірақ келіп түскен 

күнінен бастап алты айдан аспайтын мерзімде қаралуға 
тиіс.»;

21) 493-бап мынадай редакцияда жазылсын: 
«493-бап. Сот үкiмiнің, қаулысының орындалуын 

тоқтата тұру 
Қазақстан Республикасы Жоғарғы Сотының 

Төрағасы кассациялық сот төрағасының ұсынуы бойын-
ша, Қазақстан Республикасының Бас Прокуроры 
кассациялық тəртiппен тексеру үшiн сот үкiмiнің, 
қаулы сының орындалуын алты айдан аспайтын мерзiм-
ге тоқтата тұруға құқылы.»; 

22) 494-бапта:
бірінші бөлікте:
«кімнің өтінішхаты» деген сөздер «кімнің кас-

сациялық шағымы» деген сөздермен ауыстырылсын;
«Өтінішхатты» деген сөз «Кассациялық шағымды» 

деген сөздермен ауыстырылсын;
екінші жəне үшінші бөліктердегі «өтінішхат», 

«Өтінішхат» деген сөздер тиісінше «кассациялық 
шағым», «Кассациялық шағым» деген сөздермен 
ауыстырылсын;

төртінші бөліктегі «өтінішхатты» деген сөз «кас-
сациялық шағымды» деген сөздермен ауыстырылсын; 

бесінші бөліктегі «өтінішхаттар» деген сөз 
«шағымдар» деген сөздермен ауыстырылсын;

алтыншы бөлікте:
бірінші абзацтағы «өтінішхатты» деген сөз «кас-

сациялық шағымды» деген сөздермен ауыстырылсын;
екінші абзацтағы «Қазақстан Республикасы Бас 

Прокурорының наразылығында жазылған уəждер мен 
дəлелдерді оның тапсырмасы бойынша» деген сөздер 
«Наразылықта жазылған уəждер мен дəлелдерді» деген 
сөздермен ауыстырылсын; 

жетінші бөліктің 1) тармағындағы «өтінішхатты» 
деген сөз «кассациялық шағымды» деген сөздермен 
ауыстырылсын;

он төртінші бөлікте:
бірінші абзацтағы «өтінішхатта» деген сөз «касса-

циялық шағымда» деген сөздермен ауыстырылсын;
екінші абзацтағы «өтінішхат» деген сөз «кассациялық 

шағым» деген сөздермен ауыстырылсын;
үшінші абзацта:
«өтінішхатында» деген сөз «кассациялық шағы-

мында» деген сөздермен ауыстырылсын;
«өтінішхаты» деген сөз «кассациялық шағымы» 

деген сөздермен ауыстырылсын; 
мынадай мазмұндағы жиырма бірінші бөлікпен 

толықтырылсын:
«21. Қазақстан Республикасының Жоғарғы Соты 

істі кассациялық сатыдағы сотқа жаңадан сот қарауына 
жібере отырып, кассациялық сатыдағы қаулының күшін 
жойған жағдайда істі кассациялық сатыда қарау осы 
тараудың қағидалары бойынша жүзеге асырылады.»;

23) 498-бапта:
тақырыптағы «өтінішхат» деген сөз «кассациялық 

шағым» деген сөздермен ауыстырылсын; 
«өтінішхат» деген сөз «кассациялық шағым» деген 

сөздермен ауыстырылсын; 
24) мынадай мазмұндағы 52-1-тараумен толықты-

рылсын:
«52-1-тарау. Сот актілерін Қазақстан Респуб лика-

сының Жоғарғы Сотында қайта қарау
 498-1-бап. Заңды күшіне енген сот актілерін  Қазақ-

стан Республикасы Жоғарғы Сотының қайта қарауының 
негіздері

1. Қазақстан Республикасының Жоғарғы Соты, егер:
1) қабылданған сот актілері мемлекеттік немесе 

қоғамдық мүдделерді, мемлекеттің ұлттық қауіпсіздігін 
қозғайтын не адамдардың өмірі, денсаулығы үшін орны 
толмас ауыр салдарларға əкелуі мүмкін болса;

2) адам өмір бойына бас бостандығынан айыру 
жазасын өтеп жатса;

3) қабылданған сот актілері соттардың құқық 
нормаларын түсіндірудегі жəне қолдануындағы 
біркел кілікті бұзса, заңды күшіне енген сот актілері 
кассациялық сатыда қаралғаннан кейін Қазақстан 
Респуб ликасының Жоғарғы Соты судьясының ұсынуы 
немесе Қазақстан Республикасы Бас Прокурорының 
наразылығы бойынша оларды айрықша жағдайларда 
қайта қарауы мүмкін. 

2. Қазақстан Республикасының Бас Прокуроры 
заңды күшіне енген сот актілерін осы баптың бірінші 
бөлігінде көзделген негіздер бойынша өз бастамасы 
бойынша да, қылмыстық процеске қатысушылардың 
өтінішхаты бойынша да Қазақстан Республикасының 
Жоғарғы Сотында қайта қарау туралы наразылық 
енгізуге құқылы. 

Наразылықтар келтіру туралы өтінішхаттарды 
қарау осы Кодекстің 486 – 489-баптарында белгіленген 
тəртіппен жүзеге асырылады.

3. Заңды күшіне енген сот актілерін сотталған 
адамның кінəсіздігі уəждері бойынша, сондай-ақ 
жазаның қатаңдығына орай неғұрлым жеңіл қылмыстық 
құқық бұзушылық туралы заңды қолдану қажеттілігіне 
байланысты немесе сотталған адамның жағдайын 
жақсартуға алып келетін өзге де негіздер бойынша 
қайта қарау қажеттілігі туралы қылмыстық процеске 
қатысушылардың өтінішхат, Қазақстан Республикасы 
Бас Прокурорының наразылық беру мерзімдері 
шектелмеген.

Заңды күшіне енген сот актілерін жазаның 
жеңілдігіне орай неғұрлым ауыр қылмыстық құқық 
бұзушылық туралы заңды қолдану қажеттілігі уəждері 
бойынша немесе сотталған адамның жағдайын 

нашарлатуға алып келетін өзге де негіздер бойынша 
не соттың істі тоқтату туралы қаулысын қайта қарау 
қажеттілігі туралы қылмыстық процеске қатысу-
шылардың өтінішхат, Қазақстан Республикасы Бас 
Прокурорының наразылық беруіне кассациялық 
қараудан кейін алты ай ішінде жол беріледі.

Аталған мерзімді қалпына келтіруге жол берілмейді.
Егер қылмыстық процеске қатысушылардың 

өтінішхаты, Қазақстан Республикасы Бас Прокурорының 
наразылығы Қазақстан Республикасының Жоғарғы 
Сотына алты ай өткенге дейін келіп түссе, олар дау 
айтылып отырған сот актісі заңды күшіне енген кезден 
бастап алты ай өткеннен кейін де сотталған адамның, 
ақталған адамның жағдайын нашарлататын шешім 
қабылдана отырып, Қазақстан Республикасының 
Жоғарғы Сотында қаралуға жатады.

498-2-бап. Қазақстан Республикасының Жоғарғы 
Соты судьясының ұсынуын енгізу 

Қазақстан Республикасы Жоғарғы Сотының судьясы 
қылмыстық процеске қатысушылардың заңды күшіне 
енген сот актілерін қайта қарау қажеттілігі туралы 
өтінішхаты бойынша қылмыстық істі зерделеу үшін 
талап етіп алдыра алады. Істі зерделеу нəтижелері 
бойынша осы Кодекстің 498-1-бабында көзделген 
негіздер болған кезде ұсыну енгізеді, онда:

1) ұсынудың шығарылған күні мен орны;
2) дау айтылып отырған сот актілері көрсетіле 

отырып, ұсыну енгізілген іс;
3) ұсынуды енгізу уəждері мен дəлелдері көрсетіледі.
Қылмыстық процеске қатысушылар сот актісінің 

орындалуын тоқтата тұру туралы өтінішхат берген 
жағдайда судья бұл жөнінде ұсынуда көрсетеді.

498-3-бап. Заңды күшіне енген сот актісінің  орын-
далуын тоқтата тұру 

Қазақстан Республикасы Жоғарғы Сотының 
Төрағасы, Қазақстан Республикасының Бас Проку-
роры заңды күшіне енген сот актісі Қазақстан Респуб-
ликасының Жоғарғы Сотында қайта қаралғанға дейін 
оның орындалуын тоқтата тұруға құқылы. 

498-4-бап. Заңды күшіне енген сот актілерін Қазақ-
стан Республикасының Жоғарғы Сотында қайта қарау

1. Заңды күшіне енген сот актілерін қайта қарауды 
өткізу уақыты мен орны туралы тараптар хабардар 
етіледі.

2. Қазақстан Республикасы Жоғарғы Сотының 
заңды күшіне енген сот актілерін қайта қарауы ақылға 
қонымды мерзімде жүзеге асырылады.

3. Қазақстан Республикасы Бас Прокурорының не 
оның тапсырмасы бойынша Қазақстан Республикасы 
Бас прокуратурасының бағынысты прокурорларының 
қатысуы міндетті.

4. Қазақстан Республикасының Жоғарғы Соты осы 
Кодекстің 498-1-бабында көзделген негіздер анықталған 
жағдайда мынадай шешімдердің бірін қабылдайды:

1) кассациялық сатыдағы соттың қаулысын өзгеріссіз 
қалдырады;

2) апелляциялық сатыдағы қаулыны немесе үкімді 
немесе бірінші сатыдағы соттың үкімін өзгеріссіз 
қалдырып немесе оның күшін жойып, кассациялық 
сатыдағы соттың қаулысын өзгертеді;

3) соттың үкімін өзгертіп немесе өзгеріссіз қалдырып, 
кассациялық жəне апелляциялық сатылардағы соттар 
қаулыларының күшін жояды;

4) кассациялық сатыдағы сот қаулысының күшін 
жояды жəне істі кассациялық сатыдағы сотқа жаңадан 
сот қарауына жібереді;

5) кассациялық сатыдағы сот қаулысының, сондай-
ақ апелляциялық сатыдағы қаулы мен үкімнің жəне 
бірінші сатыдағы сот үкімінің күшін жояды жəне істі 
тоқтатады.

5. Қылмыстық іс тоқтатылған не бас бостандығынан 
айыруға байланысты емес жаза тағайындалған кезде 
күзетпен ұсталып отырған сотталған адам дереу боса-
тылуға жатады. Қазақстан Республикасының Жоғар ғы 
Соты жазаны орындайтын мекемеге немесе органға 
сот қаулысының көшірмесін оны орындау үшін дереу 
жібереді. 

6. Қазақстан Республикасы Жоғарғы Сотының 
қаулысы жария етілген күнінен бастап заңды күшіне 
енеді жəне түпкілікті болып табылады.

Қазақстан Республикасы Жоғарғы Сотының қаулыда 
баяндалған процестік əрекеттерді жасау қажеттілігі ту-
ралы нұсқаулары іс жаңадан қарауға жіберілген кезде 
кассациялық сатыдағы сот үшін міндетті болып табы-
лады.»;

25) 505-баптың бесінші бөлігінің екінші абзацындағы 
«Қазақстан Республикасының Жоғарғы Соты» деген 
сөздер «Кассациялық сот» деген сөздермен ауысты-
рылсын;

26) 507-баптың екінші бөлігінің екінші абзацы алып 
тасталсын;

27) 665-баптағы «Қазақстан Республикасы Жоғарғы 
Сотының алқасы» деген сөздер «кассациялық сот» деген 
сөздермен ауыстырылсын.

2. 2015 жылғы 31 қазандағы Қазақстан Республи-
касының Азаматтық процестік кодексіне:

1) 21-баптың бірінші бөлігі мынадай мазмұндағы 
үшінші абзацпен толықтырылсын:

«Қазақстан Республикасының Жоғарғы Соты сот 
актілерін қаулы нысанында қабылдайды.»;

2) мынадай мазмұндағы 27-2-баппен толықтырылсын: 
«27-2-бап. Азаматтық істердің азаматтық істер жө-

ніндегі кассациялық соттың соттылығына жатқы зылуы
Азаматтық істер жөніндегі кассациялық сот (бұдан 

əрі – кассациялық сот) тараптардың келісуімен аудандық 
(қалалық), облыстық жəне оларға теңестірілген сот-
тардың іс жүргізуіндегі біртекті істердің бірін талап 
ете алады, өз іс жүргізуіне қабылдай алады, бірінші 
сатыдағы соттың қағидалары бойынша қарай алады 
жəне шеше алады.»; 

3) 28-1-бап алып тасталсын; 
4) 34-бапта: 
екінші бөліктің 6) тармақшасындағы «28-1-бап-

тарында» деген сөздер «27-1-баптарында» деген 
сөздермен ауыстырылсын;

үшінші бөліктегі «28-1-баптарында» деген сөздер 
«27-1-баптарында» деген сөздермен ауыстырылсын;

алтыншы бөліктің екінші абзацындағы «Қазақстан 
Республикасының Жоғарғы Соты» деген сөздер 
«кассациялық сот» деген сөздермен ауыстырылсын;

5) 35-бапта:
3-1-бөліктің екінші абзацы мынадай редакцияда 

жазылсын: 
«Осы Кодекстің 27-2-бабында көзделген азаматтық 

істерді кассациялық сотта судья бірінші сатыдағы 
соттың қағидалары бойынша жеке-дара қарайды жəне 
шешеді.»;

бесінші жəне алтыншы бөліктер мынадай редак-
цияда жазылсын: 

ҚАЗАҚСТАН РЕСПУБЛИКАСЫНЫҢ ЗАҢЫ

Қазақстан Республикасының кейбір заңнамалық актілеріне сот жүйесін 
реформалау және процестік заңнаманы жетілдіру мәселелері бойынша 

�згерістер мен толықтырулар енгізу туралы

«5. Істерді кассациялық сатыдағы сотта қарауды 
сот төрағасының не оның тапсырмасы бойынша 
судьялардың біреуінің төрағалық етуімен кассациялық 
сот судьяларының тақ санды (кемінде үш) соттың 
алқалы құрамы жүргізеді.

Қазақстан Республикасының Жоғарғы Соты сот 
актілерінің күшін жойған жəне істерді жаңадан қарауға 
жіберген жағдайларда, кассациялық сот істерді сот 
төрағасының төрағалық етуімен судьялардың тақ санды 
(кемінде бес) алқалы құрамымен қарайды.

6. Істерді Қазақстан Республикасының Жоғарғы 
Сотында қайта қарау Қазақстан Республикасы Жоғарғы 
Соты Төрағасының немесе оның тапсырмасы бойынша 
судьялардың біреуінің төрағалық етуімен судьялардың 
тақ санды (кемінде бес) алқалы құрамында жүргізіледі.»;

6) 37-бапта:
 бірінші бөліктегі «қайта қарауға,» деген сөздер 

«қайтадан қарауға, істі Қазақстан Республикасының 
Жоғарғы Сотында қайта қарау кезінде,» деген сөздермен 
ауыстырылсын;

екінші бөлік «соттарда қарауға,» деген сөздерден 
кейін «істі Қазақстан Республикасының Жоғарғы 
Сотында қайта қарау кезінде,» деген сөздермен 
толықтырылсын; 

үшінші бөлік «соттарда қарауға,» деген сөздерден 
кейін «істі Қазақстан Республикасының Жоғарғы 
Сотында қайта қарау кезінде,» деген сөздермен толық-
тырылсын; 

7) 41-баптың сегізінші бөлігіндегі «қайта қарау 
туралы өтінішхатқа» деген сөздер «қайта қарау 
туралы кассациялық шағымға» деген сөздермен 
ауыстырылсын;

8) 42-бапта:
екінші бөліктегі «Қазақстан Республикасының 

Жоғарғы Сотында» деген сөздер «кассациялық сотта» 
деген сөздермен ауыстырылсын; 

үшінші бөліктегі «Қазақстан Республикасының 
Жоғарғы Сотына» деген сөздер «кассациялық сотқа» 
деген сөздермен ауыстырылсын;

9) 53-баптың төртінші бөлігінің бірінші абзацында:
«өтінішхаты» деген сөз «кассациялық шағымы» 

деген сөздермен ауыстырылсын,
«өтінішхатты» деген сөз «кассациялық шағымды» 

деген сөздермен ауыстырылсын;
қазақ тіліндегі мəтін өзгермейді, орыс тіліндегі 

мəтінге түзету енгізілді;
10) 60-баптың бірінші бөлігіндегі «өтінішхаттан» 

деген сөз «кассациялық шағымнан» деген сөздермен 
ауыстырылсын;

11) 133-2-баптың екінші бөлігіндегі «соттардың 
қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкілетті 
мемлекеттік орган» деген сөздермен ауыстырылсын;

12) 133-3-баптың төртінші бөлігіндегі «соттардың 
қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкілетті 
мемлекеттік орган» деген сөздермен ауыстырылсын;

13) 133-4-баптың екінші бөлігіндегі «соттардың 
қызметін ұйымдастырушылық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкілетті 
мемлекеттік орган» деген сөздермен ауыстырылсын;

14) 159-баптың төртінші бөлігіндегі «соттардың 
қызметін ұйымдық жəне материалдық-техникалық 
қамтамасыз ету жөніндегі уəкілетті органның» деген 
сөздер «сот əкімшілігі саласындағы уəкілетті мемлекеттік 
органның» деген сөздермен ауыстырылсын;

15) 183-баптың екінші бөлігінің екінші абзацы мы-
надай редакцияда жазылсын:

«Жұмысқа қайтадан алу туралы, əке болуды 
анықтау жəне алименттерді өндiріп алу туралы 
азаматтық істерді, сондай-ақ ерекше талап қою жəне 
ерекше іс жүргізу істерін сот істі сот талқылауына 
дайындау аяқталған күннен бастап бір айға дейiнгi 
мерзiмде қарайды жəне шешедi. Ереуілдерді заңсыз 
деп тану, Қазақстан Республикасының жəне (немесе) 
басқа мемлекеттің аумағында экстремизмді немесе 
террористік əрекетті жүзеге асыратын ұйымды 
экстремистік немесе террористік деп тану туралы, оның 
ішінде оның өз атауын өзгерткенін анықтау туралы, 
сондай-ақ Қазақстан Республикасының аумағына 
əкелінетін, онда басып шығарылатын, əзірленетін жəне 
(немесе) таратылатын ақпараттық материалдарды 
экстремистік немесе террористік деп тану туралы істер 
талап қою сотқа келіп түскен күннен бастап он жұмыс 
күні ішінде қаралады жəне шешіледі.»;

16) 221-бап «шығару үшін» деген сөздерден кейін 
«кеңесу бөлмесіне» деген сөздермен толықтырылсын;

17) 222-баптың 1-1-бөлігі алып тасталсын; 
18) 223-бапта:
екінші бөлік мынадай редакцияда жазылсын:
«2. Шешім кеңесу бөлмесінде шығарылады. Кеңесу 

бөлмесінде өзге адамдардың болуына жол берілмейді.»;
үшінші бөліктің бірінші абзацы «шығару үшін» 

деген сөздерден кейін «кеңесу бөлмесіне» деген 
сөздермен толықтырылсын;

19) 225-баптың үшінші бөлігі  «шығару үшін» деген 
сөздерден кейін «кеңесу бөлмесіне» деген сөздермен 
толықтырылсын;

20) 281-баптың төртінші бөлігі «сотта» деген сөзден 
кейін «, Қазақстан Республикасының Жоғарғы Сотында» 
деген сөздермен толықтырылсын;

21) 282-баптың бесінші бөлігінің екінші абзацындағы 
«соттардың қызметін ұйымдық жəне материалдық-
техникалық қамтамасыз етуді жүзеге асыратын орган» 
деген сөздер «сот əкімшілігі саласындағы уəкілетті 
мемлекеттік орган» деген сөздермен ауыстырылсын;

22) 401-баптың үшінші бөлігі «оның орынбасарлары,» 
деген сөздерден кейін «Бас əскери прокурор, Бас көлік 
прокуроры жəне олардың орынбасарлары, өңірлер мен 
гарнизондардың əскери прокурорлары, өңірлік көлік 
прокурорлары,» деген сөздермен толықтырылсын;

23) 434-бапта:
бірінші бөлікте:
«сот актілерін», «28-1-бабының» деген сөздер 

тиісінше «сот актілері», «27-2-ба бының» деген сөздермен 
ауыстырылсын; 

«Қазақстан Республикасының Жоғарғы Соты 
кассациялық тəртіппен қайта қарауы» деген сөздер 
«кассациялық тəртіппен қайта қаралуы» деген 
сөздермен ауыстырылсын; 

екінші бөлікте:
3) тармақша алып тасталсын; 
екінші абзацтағы «28-1-бабының» деген сөздер 

«27-2-бабының» деген сөздермен ауыстырылсын;
үшінші бөлік мынадай редакцияда жазылсын:
«3. Жергілікті жəне басқа да соттардың заңды 

күшiне енген сот актiлерi оларға шағым жасаудың 
апелляциялық тəртібі сақталмаған жағдайда, сондай-ақ 
осы баптың екінші бөлігінде көрсетілген істер бойынша 
сот актілері осы Кодекстің 438-бабының алтыншы 
бөлігінде көзделген негіздер болған кезде Қазақстан 
Республикасы Бас Прокурорының немесе оның 
орынбасарларының, Бас əскери прокурордың, Бас көлік 
прокурорының наразылығы бойынша кассациялық 
тəртіппен қайта қаралуы мүмкін.»;

төртінші бөліктегі «1), 2), 3) жəне 4)» деген сөздер 
«1), 2) жəне 4)» деген сөздермен ауыстырылсын; 

бесінші бөлік алып тасталсын; 
24) 435-бапта:
тақырып мынадай редакцияда жазылсын: 

«435-бап. Заңды күшiне енген сот актiлерiне 
кассациялық шағым беруге, наразылық келтіруге, 
олардан бас тартуға жəне кері қайтарып алуға құқығы 
бар тұлғалар»;

бірінші бөлікте:
«өтiнiшхатты» деген сөз «кассациялық шағымды» 

деген сөздермен ауыстырылсын;
қазақ тіліндегі мəтін өзгермейді, орыс тіліндегі 

мəтінге түзету енгізілді; 
1-1-бөліктегі «өтінішхат» деген сөз «кассациялық 

шағым» деген сөздермен ауыстырылсын; 
екінші жəне үшінші бөліктер мынадай редакцияда 

жазылсын:
«2. Қазақстан Республикасының Бас Прокуроры 

немесе оның орынбасарлары, Бас əскери проку-
рор, Бас көлік прокуроры заңды күшiне енген сот 
актiлерiне өзінің бастамасы бойынша да, осы баптың 
бірінші бөлігінде аталған тұлғалардың осы Кодекстің 
54-бабының екінші бөлігінде көзделген істер бойынша 
берілген өтінішхаттары бойынша да наразылық 
келтіруге құқылы.

Өтінішхат наразылыққа қоса беріледі.
3. Кассациялық шағым берген тұлға, оның ішінде 

іс бойынша тарап ретінде шағым берген прокурор 
кассациялық шағымнан бас тартуға немесе оны кері 
қайтарып алуға құқылы, наразылық келтірген прокурор 
оны кассациялық шағым, наразылық қаралғанға дейін 
кассациялық сатыдағы сотқа арыз беру арқылы кері 
қайтарып алуға құқылы. 

Кассациялық шағымнан бас тарту кассациялық 
сатыдағы сотта іс жүргізудің тоқтатылуына алып 
келеді. Кассациялық шағымды қайтадан беруге жол 
берілмейді, ал берілген жағдайда шағым қайтарылады. 

Кері қайтарып алынған жағдайда кассациялық 
шағым, наразылық осы Кодекстің 436-бабының бірінші 
бөлігінде белгіленген мерзімдерде қайтадан берілуі 
мүмкін.»;

төртінші жəне бесінші бөліктер алып тасталсын; 
25) 436-бапта:
бірінші бөліктегі «өтiнiшхат» деген сөз «кассациялық 

шағым» деген сөздермен ауыстырылсын; 
екінші бөлікте:
«өтiнiшхат» деген сөз «кассациялық шағым» деген 

сөздермен ауыстырылсын;
«наразылықты» деген сөз «прокурордың апелля-

циялық өтінішхатын» деген сөздермен ауыстырылсын;
26) 437-бап мынадай редакцияда жазылсын:
«437-бап. Iстердi кассациялық тəртiппен қарайтын 

соттар
Кассациялық сот осы Кодекстің 435-бабының бірінші 

бөлігінде аталған тұлғалардың кассациялық шағымдары 
бойынша, сондай-ақ Қазақстан Республикасы Бас 
Прокурорының немесе оның орынбасарларының, 
Бас əскери прокурордың, Бас көлік прокурорының 
наразылығы бойынша істерді қарайды.»;

27) 438-бапта:
тақырыптағы «қараудың себептерi мен» деген сөздер 

«қарау» деген сөзбен ауыстырылсын; 
бірінші бөлік мынадай редакцияда жазылсын: 
«1. Кассациялық соттың судьялары азаматтық iстi 

кассациялық тəртiппен тексеру үшiн тиiстi соттан талап 
етiп алдырады. 

Қазақстан Республикасының Бас Прокуроры, оның 
орынбасарлары не олардың тапсырмасы бойынша 
облыстардың прокурорлары жəне оларға теңестiрiлген 
прокурорлар, сондай-ақ Бас əскери прокурор, Бас көлік 
прокуроры азаматтық істі кассациялық тəртіппен 
тексеру үшін тиісті соттан талап етіп алдыруы мүмкін.

Азаматтық істі прокурордан талап етіп алдыру 
жағдайында кассациялық сатыдағы соттың кассациялық 
шағым түсуіне байланысты істі талап етіп алдыру 
туралы сұрау салуы іс прокуратураға келіп түскен 
күннен бастап отыз жұмыс күні ішінде прокурордың 
орындауына жатады.»;

екінші жəне үшінші бөліктер алып тасталсын; 
алтыншы бөлікте:
1) тармақша «экономикасы мен» деген сөздерден 

кейін «ұлттық» деген сөзбен толықтырылсын; 
3)  тармақшадағы «үшінші жəне бесінші 

бөліктерінде» деген сөздер «үшінші бөлігінде» деген 
сөздермен ауыстырылсын; 

28) 439-баптың бірінші бөлігінде:
«Себеп пен негiздер» деген сөздер «Негіздер» деген 

сөзбен ауыстырылсын;
«Қазақстан Республикасының Жоғарғы Сотына» 

деген сөздер «кассациялық сотқа» деген сөздермен 
ауыстырылсын;

29) 441 жəне 442-баптар мынадай редакцияда жа-
зылсын:

«441-бап. Сот актісін кассациялық тəртіппен 
қайта қарау туралы кассациялық шағымның жəне 
кассациялық наразылық келтіру туралы өтінішхаттың 
мазмұны

1. Кассациялық сотқа берілетін сот актiсiн касса-
циялық тəртіппен қайта қарау туралы кассациялық 
шағымда жəне Қазақстан Республикасының Бас 
прокуратурасына, Бас əскери жəне Бас көлік проку-
ратураларына берілетін кассациялық наразылық кел-
тіру туралы өтiнiшхатта:

1) кассациялық шағым немесе өтiнiшхат жіберіліп 
отырған соттың немесе лауазымды адамның атауы;

2) кассациялық шағымды немесе наразылық келтіру 
туралы өтінішхатты беретін тұлғаның жəне олар 
мүддесі үшін беріліп отырған тұлғаның атауы, оның 
тұрғылықты жерi немесе орналасқан жерi жəне iстегi 
процестік жағдай;

3) iске қатысатын тұлғалардың тұрғылықты жер-
лері немесе орналасқан жерлерi көрсетіліп, оларды 
санамалау;

4) iстi бiрiншi, апелляциялық сатыларда қараған 
соттарға нұсқау жəне олар қабылдаған шешiмдердiң 
мазмұны;

5) қайта қарауға, наразылық келтіруге жататын сот 
актісіне нұсқау;

6) материалдық жəне процестік құқық норма-
ларының бұзылуы неде екендігіне жəне шағымды 
немесе наразылық келтіру туралы өтінішхатты беретін 
тұл ғаның өтініші неден тұратындығына нұсқау қам-
тылуға тиіс;

7) осы Кодекстің 438-бабының алтыншы бөлігінде 
көзделген негіздер бойынша наразылық келтіру туралы 
өтінішхат берілген жағдайда, өтінішхатта сот актілерін 
қайта қарау үшін негіздердің айрықшалығы неде 
екендігі көрсетілуге тиіс;

8) өкіл берген кассациялық шағымда, наразылық 
келтіру туралы өтінішхатта талап негізделетін заң нор-
масына сілтеме қамтылуға тиіс.

2. Егер кассациялық шағым немесе наразылық 
келтіру туралы өтінішхат iске қатыспаған тұлғаның 
мүддесі үшін берілсе, оларда дау айтылып отырған 
сот актісінде осы тұлғаның қандай құқықтарының 
бұзылғаны көрсетiлуге тиiс.

3. Егер кассациялық шағым бұрын кассациялық 
сатыдағы сотқа берiлсе жəне қайтарылған болса, 
шағымда оның қайтарылу себептері көрсетiлуге тиiс.

4. Кассациялық шағымды немесе наразылық келтіру 
туралы өтінішхатты берген тұлға оларға қол қоюға тиiс. 
Шағым немесе наразылық келтіру туралы өтінішхат 
электрондық құжат нысанында берілген кезде олар 
беретін тұлғаның немесе оның өкілінің электрондық 
цифрлық қолтаңбасы арқылы куəландырылады. 
Кассациялық шағымға, наразылық келтіру туралы 
өтінішхатқа өкілдің өкілеттігін растайтын сенімхат 
қоса беріледі. Электрондық құжат нысанында берілетін 
шағымға немесе наразылық келтіру туралы өтінішхатқа 

құжаттардың көшірмелері электрондық нысанда қоса 
беріледі.

5. Сот актісіне дау айту туралы кассациялық 
шағымға «Салық жəне бюджетке төленетін басқа да 
мін детті төлемдер туралы» Қазақстан Республикасының 
Кодексінде (Салық кодексі) белгіленген мөлшерде 
мемлекеттік баждың төленгенін растайтын құжат қоса 
берілуге тиіс.

442-бап. Кассациялық шағымды немесе проку-
рордың наразылығын қайтару 

1. Кассациялық шағым немесе прокурордың 
наразылығы мынадай негiздер бойынша:

1) кассациялық шағым немесе прокурордың 
наразылығы осы Кодекстiң 435-бабы 1-1-бөлігінің, 440 
жəне 441-баптарының талаптарына сəйкес келмесе;

2) кассациялық шағымды немесе прокурордың 
наразылығын осы Кодекстiң 435-бабына сəйкес заңды 
күшiне енген осы сот актiсiне дау айтуға, наразылық 
келтіруге құқығы жоқ тұлғалар берсе;

3) кассациялық шағым немесе прокурордың 
наразылығы осы Кодекстiң 436-бабының бiрiншi бөлi-
гiнде көрсетiлген мерзiм өткеннен кейiн берiлсе жəне 
оны қалпына келтiру үшін дəлелдi себептер болмаса;

4) кассациялық шағым немесе прокурордың нара-
зылығы қаралғанға дейін олар кері қайтарылып алынса;

5) кассациялық шағымнан бас тартуға байланысты 
кассациялық сатыдағы сотта іс бойынша кассациялық 
іс жүргізу тоқтатылған жағдайда;

6) кассациялық шағым немесе прокурордың 
наразылығы кассациялық сатыдағы сотқа осы Кодексте 
белгіленген шағым жасау тəртібі бұзыла отырып 
берiлсе;

7) кассациялық сатыдағы соттың осы процес-
ке қатысушының шағымы бойынша кассациялық 
шағымды қанағаттандырусыз қалдыру туралы қаулысы 
болса;

8) сот актісіне дау айту туралы кассациялық шағымға 
мемлекеттік баждың төленгенін растайтын құжат қоса 
берілмесе, оларды берген тұлғаларға қайтарылуға 
жатады.

2. Кассациялық сатыдағы сот кассациялық шағымды 
немесе прокурордың наразылығын осы баптың бірінші 
бөлігінің 3), 4) жəне 5) тармақшаларында көзделген 
негіздер бойынша қайтару туралы қаулы шығарады. 
Осы баптың бірінші бөлігінің 1), 2), 6), 7) жəне 8) тар-
мақшаларында көзделген қалған жағдайларда шағым 
немесе наразылық бес жұмыс күні ішінде судьяның 
хатымен қайтарылады.

3. Кассациялық шағымды немесе прокурордың 
наразылығын қайтаруға негiз болған кемшiлiктер 
жойылған кезде олар жалпы негiздер бойынша 
қайтадан берілуі мүмкін.

4.  Егер өтініш беруші осы құқықты іске 
асырмаса, осы Кодекстің 112-бабының бірінші 
бөлігінде санамаланған адамдар осы Кодекстің 
441-бабының талаптарын сақтай отырып өтінішхат бер-
ген жағдайлардан басқа ретте, прокурор кассациялық 
наразылық келтіру туралы өтінішхатты өтініш 
берушіге сот актісін тікелей кассациялық сатыдағы 
сотта кассациялық тəртіппен қайта қарау туралы 
кассациялық шағым беруі үшін қайтаруға құқылы.»;

30) 443 жəне 444-баптар алып тасталсын; 
31) 445-баптың бірінші жəне екінші бөліктері 

мынадай редакцияда жазылсын: 
«1. Кассациялық сатыдағы сот істі алғаннан кейін 

он жұмыс күнінен кешіктірмей мынадай əрекеттерді 
жасайды:

1) тараптарға кассациялық сатыда қарау үшін 
кассациялық шағымның, прокурор наразылығының 
қабылданғаны туралы хабарлама жібереді;

2) іске қатысатын тұлғаларға кассациялық 
шағымның, наразылықтың жəне оларға қоса берілген 
құжаттардың көшірмелерін не олардың электрондық 
көшірмелерімен соттың интернет-ресурсы арқылы 
танысу мүмкіндігі туралы хабарлама жібереді;

3) тараптарға ұсыну мерзімін көрсете отырып, 
кассациялық шағымға, прокурордың наразылығына 
жазбаша түрде не электрондық құжат нысанында пікір 
беру тəртібін түсіндіреді;

4) осы Кодекстің 17-тарауына сəйкес тараптарды 
татуласу рəсімдеріне қатысу құқығы туралы хабардар 
етеді.

2. Iс ақылға қонымды мерзiмде, бiрақ сотқа келiп 
түскен күнінен бастап алты айдан аспайтын мерзiмде 
қаралуға тиiс.»;

32) 446-бап мынадай редакцияда жазылсын:
«446-бап. Сот актiсiн қайта қарау туралы кассациялық 
 шағымға немесе наразылыққа пікір
1. Іске қатысатын тұлға сот актісін қайта қарау туралы 

кассациялық шағымға, прокурордың наразылығына 
пікірін қайта қаралуға қатысты қарсылықты растайтын 
құжаттарды қоса бере отырып, іске қатысатын басқа да 
адамдарға жəне кассациялық сатыдағы сотқа жібереді.

Өкіл сот актісін қайта қарау туралы кассациялық 
шағымға, прокурордың наразылығына пікірін қайта 
қаралуға қатысты қарсылықты растайтын құжаттарды 
қоса бере отырып, қарсылықтарға негіз болған дəлел-
демелер мен заң нормаларына сілтеме жасап, іске 
қатысатын басқа да тұлғаларға жəне кассациялық 
сатыдағы сотқа жібереді.

Іске қатысатын басқа да тұлғаларға пiкiрдiң 
көшiрмелерi жiберiлгенiн растайтын құжат та пiкiрге 
қоса беріледi.

2. Пікір сот актісін қайта қарау туралы кассациялық 
шағымның немесе прокурор наразылығының көшірмесі 
алынған күннен бастап он жұмыс күнінен кешіктірілмей 
жіберіледі.

3. Пiкiрге iске қатысатын тұлға немесе оның өкiлi 
қол қояды. Пікір электрондық құжат нысанында 
берілген кезде ол оны беретін тұлғаның немесе оның 
өкілінің электрондық цифрлық қолтаңбасы арқылы 
куəландырылады. Пiкiрге өкілдің өкiлеттiгiн растай-
тын сенiмхат қоса беріледі. Электрондық құжат ны-
санында берілетін пікірге құжаттардың электрондық 
көшірмелері қоса беріледі.»;

33) 447-баптың бірінші бөлігінің бірінші абзацындағы 
«Өтінішхат берілгеннен, ұсыну немесе наразылық 
енгізілгеннен» деген сөздер «Кассациялық шағым 
немесе наразылық берілгеннен» деген сөздермен 
ауыстырылсын;

34) 448-баптың бірінші абзацы мынадай редакция-
да жазылсын: 

«Қазақстан Республикасы Жоғарғы Сотының 
Төрағасы кассациялық сот төрағасының ұсынуы 
бойынша, Қазақстан Республикасының Бас Прокуроры 
кассациялық тəртiппен тексеру үшiн сот актiсiнiң 
орындалуын алты айдан аспайтын мерзiмге тоқтата 
тұруға құқылы.»;

35) 449-баптағы «өтiнiшхаттың, ұсынудың» деген 
сөздер «кассациялық шағымның» деген сөздермен 
ауыстырылсын; 

36) 450-бапта:
бірінші бөліктегі «бұл үшін негіз болған процестік 

құжатты,» деген сөздер алып тасталсын; 
екінші, үшінші жəне бесінші бөліктердегі 

«өтінішхат», «Өтiнiшхат» деген сөздер тиісінше «кас-
сациялық шағым», «Кассациялық шағым» деген 
сөздермен ауыстырылсын; 

37) 451-бапта:
 бірінші бөліктегі «Өтінішхатты, ұсынуды» деген 

сөздер «Кассациялық шағымды» деген сөздермен 
ауыстырылсын; 

екінші бөлікте:
1) тармақшадағы «өтiнiшхатты» деген сөз «касса-

циялық шағымды» деген сөздермен ауыстырылсын; 

4) тармақша алып тасталсын; 
жетінші бөліктегі «бес» деген сөз «он» деген сөзбен 

ауыстырылсын; 
мынадай мазмұндағы сегізінші бөлікпен толық-

тырылсын:
«8. Қазақстан Республикасының Жоғарғы Соты істі 

кассациялық сатыдағы сотқа жаңадан сот қарауына 
жібере отырып, кассациялық сатыдағы қаулының 
күшін жойған жағдайда істі кассациялық сатыда қарау 
осы баптың қағидалары бойынша жүзеге асырылады.»;

38) 454-баптың екінші бөлігіндегі «өтiнiшхат, ұсыну» 
деген сөздер «кассациялық шағым» деген сөздермен 
ауыстырылсын; 

39) мынадай мазмұндағы 54-1-тараумен толықты-
рылсын:

«54-1-тарау. Сот актілерін Қазақстан Республи-
касының Жоғарғы Сотында қайта қарау 

454-1-бап. Қазақстан Республикасы Жоғарғы 
Сотының заңды күшіне енген сот актілерін қайта 
қарауының негіздері

1. Қазақстан Республикасының Жоғарғы Соты, егер:
1) қабылданған сот актілері адамдардың өмірі, 

денсаулығы үшін не Қазақстан Республикасының эко-
номикасы мен ұлттық қауіпсіздігі үшін орны толмас 
ауыр салдарларға əкелуі мүмкін болса;

2) қабылданған сот актілері тұлғалардың айқын-
далмаған тобының құқықтары мен заңды мүдделерін 
немесе өзге де жария мүдделерді бұзса;

3) қабылданған сот актілері соттардың құқық норма-
ларын түсіндірудегі жəне қолдануындағы біркелкілікті 
бұзса, заңды күшіне енген сот актілері кассациялық 
сатыда қаралғаннан кейін Қазақстан Республикасы 
Жоғарғы Соты судьясының ұсынуы немесе Қазақстан 
Республикасы Бас Прокурорының наразылығы 
бойынша оларды айрықша жағдайларда қайта қарауы 
мүмкін.

2. Қазақстан Республикасының Бас Прокуроры 
заңды күшіне енген сот актілерін осы баптың бірінші 
бөлігінде көзделген негіздер бойынша өз бастамасы 
бойынша да, азаматтық процеске қатысушылардың 
өтінішхаты бойынша да Қазақстан Республикасының 
Жоғарғы Сотында қайта қарау туралы наразылық 
келтіруге құқылы.

Наразылықтар келтіру туралы өтініш хаттарды 
қарау осы Кодекстің 438, 439, 440, 441 жəне 442-бапта-
рында белгіленген тəртіппен жүзеге асырылады.

454-2-бап. Қазақстан Республикасы Жоғарғы Соты  
судьясының ұсынуын енгізу

Қазақстан Республикасы Жоғарғы Сотының 
судьясы азаматтық процеске қатысушылардың 
заңды күшіне енген сот актілерін қайта қарау 
қажет тілігі туралы өтінішхаты бойынша зерделеу 
үшін аза маттық істі талап етіп алдыра алады. Істі 
зерделеу нəтижелері бойынша осы Кодекстің 
454-1-бабында көзделген негіздер болған кезде ұсыну 
енгізеді, онда:

1) ұсынудың шығарылған күні мен орны;
2) дау айтылып отырған сот актілері көрсетіліп, 

ұсыну шығарылған іс;
3) ұсынуды енгізу уəждері мен дəлелдері көрсетіледі.
Азаматтық процеске қатысушылар сот актісінің 

орындалуын тоқтата тұру туралы өтінішхат берген 
жағдайда, судья бұл жөнінде ұсынуда көрсетеді.

454-3-бап. Заңды күшіне енген сот актісінің орында-
луын тоқтата тұру

Қазақстан Республикасы Жоғарғы Сотының 
Төрағасы, Қазақстан Республикасының Бас Про-
куроры заңды күшіне енген сот актісі Қазақстан Респуб-
ликасының Жоғарғы Сотында қайта қаралғанға дейін 
оның орындалуын тоқтата тұруға құқылы.

454-4-бап. Заңды күшіне енген сот актілерін 
Қазақстан Республикасының Жоғарғы Сотында қайта 
қарау

1. Заңды күшіне енген сот актілерін қайта қарауды 
өткізу уақыты мен орны туралы тараптар хабардар 
етіледі.

2. Қазақстан Республикасы Жоғарғы Сотының 
заңды күшіне енген сот актілерін қайта қарауы ақылға 
қонымды мерзімде жүзеге асырылады.

3. Қазақстан Республикасы Бас Прокурорының не 
оның тапсырмасы бойынша Қазақстан Республикасы 
Бас прокуратурасының бағынысты прокурорларының 
қатысуы міндетті.

4. Қазақстан Республикасының Жоғарғы Соты осы 
Кодекстің 454-1-бабында көзделген негіздер анықталған 
жағдайда мынадай шешімдердің бірін қабылдайды:

1) кассациялық сатыдағы соттың қаулысын өзгеріссіз 
қалдырады;

2) апелляциялық сатыдағы соттың қаулысын немесе 
бірінші сатыдағы соттың шешімін өзгеріссіз қалдырып 
немесе оның күшін жойып, кассациялық сатыдағы 
соттың қаулысын өзгертеді;

3) бірінші сатыдағы соттың шешімін өзгертіп не-
месе оны өзгеріссіз қалдырып, кассациялық жəне 
апелляциялық сатылардағы соттар қаулысының күшін 
жояды;

4) кассациялық сатыдағы сот қаулысының күшін 
жояды жəне істі кассациялық сатыдағы сотқа жаңадан 
сот қарауына жібереді;

5) кассациялық сатыдағы сот қаулысының, сондай-
ақ апелляциялық сатыдағы қаулының жəне бірінші 
сатыдағы сот шешімінің күшін жояды жəне істі 
тоқтатады.

5. Қазақстан Республикасы Жоғарғы Сотының 
қаулысы жария етілген күнінен бастап заңды күшіне 
енеді жəне түпкілікті болып табылады.

Қазақстан Республикасы Жоғарғы Сотының қаулыда 
баяндалған процестік əрекеттерді жасау қажеттілігі 
туралы нұсқаулары іс жаңадан қарауға жіберілген 
кезде кассациялық сатыдағы сот үшін міндетті болып 
табылады.»;

40) 476-баптың алтыншы бөлігіндегі «соттардың 
қызметін ұйымдық жəне материалдық-техникалық 
қамтамасыз етуді жүзеге асыратын орган» деген сөздер 
«сот əкімшілігі саласындағы уəкiлеттi мемлекеттік ор-
ган» деген сөздермен ауыстырылсын.

 3. 2020 жылғы 29 маусымдағы Қазақстан Респуб-
ликасының Əкімшілік рəсімдік-процестік кодексіне:

1) 5-баптың бірінші бөлігі алтыншы абзацтағы 
«нығайту болып табылады.» деген сөздер «нығайту;» 
деген сөзбен ауыстырылып, мынадай мазмұндағы 
жетінші абзацпен толықтырылсын:

«біркелкі əкімшілік практиканы қалыптастыру 
болып табылады.»; 

2) мынадай мазмұндағы 15-1-баппен толықтырылсын:
«15-1-бап. Əкімшілік рəсімдер мен əкімшілік 

актілердің біркелкілігі
1. Əкімшілік рəсімдер қолдануға жататын барлық 

құқық көздерін, оның ішінде құқықтық қағидаттарды, 
Қазақстан Республикасы Конституциялық Сотының, 
Қазақстан Республикасы Жоғарғы Сотының нормативтік 
қаулыларын айқындау негізінде құқық нормаларын 
нақты (дара) қатынастарға қолдану жолымен, сондай-
ақ осыған ұқсас мəселелер бойынша қолданылған 
əкімшілік рəсімдер жəне бұрын қабылданған əкімшілік 
актілер ескеріле отырып жүзеге асырылуға тиіс. 

2. Қазақстан Республикасының Үкіметі, əкімшілік 
органдар қабылданатын нормативтік құқықтық актілер 
негізінде жəне оларды орындау үшін əкімшілік рəсімдер 
жүзеге асырылатын көрсетілген актілердің нақты жəне 
əртүрлі түсіндірілуге жатпайтын мағынасына кепілдік 
бере отырып, əкімшілік рəсімдер мен əкімшілік 
акті лердің біркелкілігін қамтамасыз ету жөніндегі 
шараларды қабылдайды.

3. Əкімшілік органдар əкімшілік актілердің үлгілік 
нысандарын (үлгілерін), бланкілерін əзірлеу жəне бекіту 
жөніндегі шараларды қабылдауға тиіс. 

4. Əкімшілік органдардың басшылары біртипті 
мəселелерді шешу жəне əртүрлі əкімшілік актілерді 
қабылдау жағдайлары мен себептерін анықтау үшін нақ 
сол құқықтық нормаларды қолдану мəселесі бойынша 
əкімшілік рəсімдер мен əкімшілік актілерге талдау 
жүргізуді қамтамасыз етеді.

Əкімшілік органдардың əкімшілік рəсімдердің 
біркелкілігін қалыптастыру жөніндегі қызметі Қазақстан 
Республикасының Үкіметі белгілеген тəртіппен жүзеге 
асырылады.»;

3) 18-баптың бірінші бөлігінің екінші абзацы мына-
дай редакцияда жазылсын:

«Апелляциялық, кассациялық сатылардағы соттар, 
Қазақстан Республикасының Жоғарғы Соты сот акті-
лерін қаулылар жəне ұйғарымдар нысанында қабыл-
дайды.»;

4) 24-баптың бесінші жəне алтыншы бөліктері 
мынадай редакцияда жазылсын:

«5. Əкімшілік істерді кассациялық сатыдағы сот-
та сот төрағасының не оның тапсырмасы бойын ша 
судьялардың біреуінің төрағалық етуімен əкімшілік істер 
жөніндегі кассациялық сот (бұдан əрі – кассациялық сот) 
судьяларының тақ санды (кемінде үш судья) алқалы 
құрамы қарайды.

Қазақстан Республикасының Жоғарғы Соты сот 
актілерінің күшін жойған жəне істерді жаңадан қарауға 
жіберген жағдайларда, кассациялық сот істерді сот 
төрағасының төрағалық етуімен судьялардың тақ санды 
(кемінде бес судья) алқалы құрамымен қарайды.

6. Əкімшілік істерді Қазақстан Республикасының 
Жоғарғы Сотында қайта қарау Қазақстан Республикасы 
Жоғарғы Соты Төрағасының немесе оның тапсырмасы 
бойынша судьялардың біреуінің төрағалық етуімен 
судьялардың тақ санды (кемінде бес судья) алқалы 
құрамында жүргізіледі.»;

5) мынадай мазмұндағы 104-1-баппен толықты-
рылсын:

 «104-1-бап. Əкімшілік істердің кассациялық 
соттарға соттылығы 

1. Осы Кодекстің 105-бабында көзделген істерді 
қоспағанда, əкімшілік істер бойынша сот актілері 
кассациялық тəртіппен кассациялық сотта қаралуға 
жатады.

2. Кассациялық сот Қазақстан Республикасы 
Азаматтық процестік кодексінің 27-бабының 1-2-бө-
лігінде көзделген талап қоюлар бойынша сот актілерін 
кассациялық тəртіппен қарайды.»;

6) 105-баптың екінші бөлігі мынадай редакцияда 
жазылсын:

«2. Осы баптың бірінші бөлігінде көзделген əкімшілік 
істер бойынша сот актілері кассациялық тəртіппен 
Қазақ стан Республикасының Жоғарғы Сотында қара-
луға жатады.»; 

7) 107-баптың бірінші бөлігі мынадай редакцияда 
жазылсын:

«1. Бірнеше жауапкерге талап қою жауапкерлердің 
біреуінің орналасқан жері бойынша берілуі мүмкін. 
Осы бапқа сəйкес іс соттылығына жататын бірнеше 
сот арасындағы таңдау талап қоюшыға тиесілі болады.

Талап қоюшы, осы Кодекстің 102-бабының 
үшінші бөлігіндегі, 103-бабындағы, 105-бабының 
бірінші бөлігіндегі, 106-бабының екінші жəне үшінші 
бөліктеріндегі тəртіппен қаралуға жататын істерді 
қоспағанда, əкімшілік іс сот отырысында талқылауға 
тағайындалғанға дейін эксаумақтық соттылықты, оның 
ішінде соттың іс жүргізуіндегі əкімшілік істер бойынша 
да таңдай алады.»;

8) 109-баптың екінші бөлігіндегі «Қазақстан 
Республикасының Жоғарғы Соты» деген сөздер 
«кассациялық сот» деген сөздермен ауыстырылсын;

9) 119-баптың бірінші бөлігі «өзгертуге» деген сөзден 
кейін «, сондай-ақ істі Қазақстан Республикасының 
Жоғарғы Сотында қайта қарау кезінде» деген сөздермен 
толықтырылсын;

10) 138-баптың екінші бөлігінің 15) тармақшасы мы-
надай редакцияда жазылсын:

«15) осы Кодекстің 136-бабының сегізінші бөлігіне 
сəйкес сотқа талап қоюды беруге арналған мерзімді 
дəлелді себепсіз өткізіп алса не сот талап қоюды 
беруге өткізіп алынған мерзімді қалпына келтіруден 
бас тартса;»;

11) 168-бапта:
бірінші бөліктегі «осы бапта» деген сөздер «осы 

Кодексте» деген сөздермен ауыстырылсын;
бесінші бөліктің бірінші абзацы «жəне оның 

орынбасарлары,» деген сөздерден кейін «Бас əскери 
прокурор, Бас көлік прокуроры жəне олардың 
орынбасарлары, өңірлер мен гарнизондардың əскери 
прокурорлары, өңірлік көлік прокурорлары,» деген 
сөздермен толықтырылсын;

жетінші бөлік мынадай редакцияда жазылсын:
«7. Осы Кодекстің 102-бабы үшінші бөлігінің, 

Қазақстан Республикасы Азаматтық процестік 
кодексінің 27-бабы 1-2-бөлігінің қағидалары бойынша 
қаралған істер бойынша шығарылған сот актілеріне 
апелляциялық шағымды, прокурордың апелляциялық 
өтінішхатын астананың соты қарайды.»;

оныншы бөліктің бірінші абзацы мынадай 
редакцияда жазылсын:

«10. Апелляциялық сатыдағы соттың қаулысы 
жария етілген күнінен бастап күшіне енеді.»;

12) 169-бапта:
бірінші бөліктегі «осы бапта» деген сөздер «осы 

Кодексте» деген сөздермен ауыстырылсын;
екінші бөлік мынадай редакцияда жазылсын: 
«2. Заңды күшіне енген, оның ішінде татуласу, 

медиация немесе дауды партисипативтік рəсім 
тəртібімен реттеу тəртібімен аяқталған əкімшілік 
істер бойынша сот актілеріне əкімшілік процеске 
қатысушылар апелляциялық сатыдағы сот актісі түп-
кілікті нысанда табыс етілген күннен бастап алты ай 
ішінде кассациялық шағым беру арқылы кассациялық 
тəртіппен шағым жасай алады, сондай-ақ олар 
Қазақстан Республикасы Бас Прокурорының, оның 
орынбасарларының, Бас əскери прокурордың, Бас 
көлік прокурорының өз бастамасымен келтірілген 
наразылықтары бойынша да, адамдардың осы 
Кодекстің 31-бабында көзделген əкімшілік істер 
бойынша берілген өтінішхаттары бойынша да қайта 
қаралуы мүмкін.

Прокурордың наразылығы осы Кодекстің 
31-бабында көзделген əкімшілік істер бойынша 
түпкілікті нысанда шешім шығарылған күннен бастап 
алты ай ішінде келтірілуі мүмкін.

Қазақстан Республикасының Бас Прокуроры 
жəне оның орынбасарлары, Бас əскери прокурор, Бас 
көлік прокуроры əкімшілік істі қарауға қатысқанына 
не қатыспағанына қарамастан, шешімге өз құзыреті 
шегінде наразылық келтіруге құқылы.»;

үшінші бөлік алып тасталсын; 
төртінші бөлікте:
«шағымдарды, өтінішхаттар» деген сөздер 

«шағымдар» деген сөзбен ауыстырылсын;
«Қазақстан Республикасы Жоғарғы Сотының 

əкімшілік істер жөніндегі сот алқасы» деген сөздер 
«кассациялық сот» деген сөздермен ауыстырылсын;

бесінші бөліктің екінші абзацы алып тасталсын; 
алтыншы бөлік алып тасталсын; 
13) мынадай мазмұндағы 169-1-баппен толық-

тырылсын: 

«169-1-бап. Сот актілерін Қазақстан Республикасы 
Жоғарғы Сотында қайта қарау

1. Қазақстан Республикасының Жоғарғы Соты, егер: 
1) қабылданған сот актілері адамдардың өмірі, 

денсаулығы үшін не Қазақстан Республикасының эко-
номикасы мен ұлттық қауіпсіздігі үшін орны толмас 
ауыр салдарларға əкелуі мүмкін болса;

2) қабылданған сот актілері тұлғалардың ай-
қындалмаған тобының құқықтарын, бостандықтары 
мен заңды мүдделерін немесе өзге де жария мүдделерді 
бұзса;

3) қабылданған сот актілері соттардың құқық 
нормаларын түсіндірудегі жəне қолдануындағы біркел-
кілікті бұзса, осы Кодекстің 105-бабының тəртібімен 
қаралған істерді қоспағанда, заңды күшіне енген 
сот актілері кассациялық сатыда қаралғаннан кейін 
əкімшілік істі талап етіп алдыра отырып, Қазақстан 
Республикасы Жоғарғы Соты судьясының ұсынуы 
немесе Қазақстан Республикасы Бас Прокурорының 
наразылығы бойынша оларды айрықша жағдайларда 
қайта қарауы мүмкін. 

2. Қазақстан Республикасы Жоғарғы Сотының су-
дьясы əкімшілік процеске қатысушылардың заңды 
күшіне енген сот актілерін істі зерделеу нəтижелері 
бойынша қайта қарау қажеттілігі туралы өтінішхаты 
бойынша осы баптың бірінші бөлігінде көзделген 
негіздер болған кезде уəждері мен дəлелдерді көрсете 
отырып, ұсыну енгізеді.

Əкімшілік процеске қатысушылар сот актісінің 
орындалуын тоқтата тұру туралы өтінішхат берген 
жағдайда судья бұл жөнінде ұсынуда көрсетеді.

3. Қазақстан Республикасының Бас Прокуроры 
заңды күшіне енген сот актілерін осы баптың бірінші 
бөлігінде көзделген негіздер бойынша өз бастамасы 
бойынша да, əкімшілік процеске қатысушылардың 
өтінішхаты бойынша да Қазақстан Республикасының 
Жоғарғы Сотында қайта қарау туралы наразылық 
келтіруге құқылы.

4. Қазақстан Республикасы Жоғарғы Сотының 
Төрағасы, Қазақстан Республикасының Бас Проку-
роры заңды күшіне енген сот актісі Қазақстан Респуб-
ликасының Жоғарғы Сотында қайта қаралғанға дейін 
оның орындалуын тоқтата тұруға құқылы.

5. Қазақстан Республикасы Жоғарғы Сотының 
заңды күшіне енген сот актілерін қайта қарауы ақылға 
қонымды мерзімде жүзеге асырылады. 

Заңды күшіне енген сот актілерін қайта қарауды 
өткізу уақыты мен орны туралы тараптар хабардар 
етіледі.

Қазақстан Республикасы Бас Прокурорының не 
оның тапсырмасы бойынша Қазақстан Республикасы 
Бас прокуратурасының бағынысты прокурорларының 
қатысуы міндетті.

6. Қазақстан Республикасының Жоғарғы Соты мы-
надай шешімдердің бірін қабылдайды:

1) кассациялық сатыдағы соттың қаулысын 
өзгеріссіз қалдырады;

2) апелляциялық сатыдағы соттың қаулысын немесе 
бірінші сатыдағы соттың шешімін өзгеріссіз қалдырып 
немесе оның күшін жойып, кассациялық сатыдағы 
соттың қаулысын өзгертеді;

3) бірінші сатыдағы соттың шешімін өзгертіп не-
месе оны өзгеріссіз қалдырып, кассациялық жəне 
апелля циялық сатылардағы соттар қаулысының күшін 
жояды;

4) кассациялық сатыдағы сот қаулысының күшін 
жояды жəне істі кассациялық сатыдағы сотқа жаңадан 
сот қарауына жібереді;

5) кассациялық сатыдағы сот қаулысының, сондай-
ақ апелляциялық сатыдағы қаулының жəне бірінші 
сатыдағы сот шешімінің күшін жояды.

7. Қазақстан Республикасы Жоғарғы Сотының 
қаулысы жария етілген күнінен бастап заңды күшіне 
енеді жəне түпкілікті болып табылады.

Қазақстан Республикасы Жоғарғы Сотының 
қаулыда баяндалған процестік əрекеттерді жасау 
қажеттілігі туралы нұсқаулары іс жаңадан қарауға 
жіберілген кезде кассациялық сатыдағы сот үшін 
міндетті болып табылады.».

4. «Жедел-іздестіру қызметі туралы» 1994 жылғы 
15 қыркүйектегі Қазақстан Республикасының Заңына:

14-баптың 2-тармағы «шектеуге» деген сөзден 
кейін «, сондай-ақ судьяларға қатысты тəртіптік іс 
жүргізуге бастамашылық етуге» деген сөздермен 
толықтырылсын.

5. «Сот приставтары туралы» 1997 жылғы 7 шіл-
дедегі Қазақстан Республикасының Заңына:

1) 2-баптың 2) тармақшасы алып тасталсын:
2) 4-баптың 2-тармағы мынадай редакцияда жа-

зылсын:
«2. Қазақстан Республикасының Жоғарғы Сотында 

жəне аумақтық бөлімшелерде сот приставтарының 
қызметіне ұйымдастырушылық жəне əдістемелік 
басшылық етуді уəкілетті орган жəне оның аумақтық 
бөлімшелері жүзеге асырады.».

6. «Қылмыстық жолмен алынған кірістерді заңдас-
тыруға (жылыстатуға) жəне терроризмді қаржы лан-
дыруға қарсы іс-қимыл туралы» 2009 жылғы 28 тамыз-
дағы Қазақстан Республикасының Заңына:

18-баптың 3-тармағының бірінші бөлігі мынадай 
редакцияда жазылсын:

«3. Активтерді қайтару жөніндегі уəкілетті орган-
ды қоспағанда, құқық қорғау органдары мен арнаулы 
мемлекеттік органдардың уəкілетті органға қаржы 
мониторингіне жататын операция туралы мəліметтер 
мен ақпаратты ұсыну туралы сұрау салуды жіберуі 
Қазақстан Республикасы Бас Прокурорының, оның 
орынбасарларының, Бас əскери прокурордың, Бас 
көлік прокурорының, облыс прокурорларының жəне 
оларға теңестірілген прокурорлардың санкциясымен 
жүзеге асырылады.».

7. «Қазақстан Республикасының мемлекеттік 
қызметі туралы» 2015 жылғы 23 қарашадағы Қазақстан 
Республикасының Заңына:

1) 15-баптың 7-тармағының 4) тармақшасындағы 
«орынбасары;» деген сөз «орынбасары мемлекеттік 
əкімшілік лауазымдарына уəкілетті органмен келісу 
бойынша конкурс өткізілместен орналасуға жол 
беріледі.» деген сөздермен ауыстырылып, 5) жəне 
6) тар мақшалары алып тасталсын; 

2) 33-баптың 3-тармағы алып тасталсын.
8. «Қазақстан Республикасының Жоғары Сот Кеңесі 

туралы» 2015 жылғы 4 желтоқсандағы Қазақстан 
Республикасының Заңына:

1) 1-бап мынадай мазмұндағы 5-1-тармақпен 
толық тырылсын:

«5-1. Кеңес аппаратының жұмыскерлері мəртебесі, 
жалақысының мөлшері мен деңгейі, материалдық, 
қаржылық жəне əлеуметтік-тұрмыстық қамтамасыз 
етудің өзге де жағдайлары бойынша Қазақстан Респуб-
ликасының Үкіметі Аппаратының тиісті жұмыс-
керлеріне теңестіріледі.»;

2) 3-баптың 1-тармағында:
2) жəне 3) тармақшалар мынадай редакцияда жа-

зылсын: 
«2) аудандық жəне оған теңестірілген сот (бұдан 

əрі – аудандық сот) судьясының, облыстық жəне оған 
теңестірілген соттың (бұдан əрі – облыстық сот) сот 
алқасы төрағасының, судьясының, кассациялық сот 
судьясының, Жоғарғы Сот судьясының бос лауазым-
дарына кандидаттарды іріктеуді конкурстық негізде 
жүзеге асырады:

конкурстың қорытындылары бойынша аудан-
дық сот судьясының, облыстық соттың сот алқасы 
төрағасының, судьясының жəне кассациялық 

сот судьясының бос лауазымдарына тағайындау 
үшін кандидаттарды Қазақстан Республикасының 
Президентіне ұсынады;»;

«3) Жоғарғы Сот Төрағасының ұсынуы бойын-
ша облыстық соттар төрағаларының, кассациялық 
соттар төрағаларының, Жоғарғы Соттың сот алқалары 
төрағаларының бос лауазымдарына кандидатураларды 
қарайды:

облыстық соттар төрағаларының, кассациялық 
соттар төрағаларының, Жоғарғы Соттың сот алқалары 
төрағаларының бос лауазымдарына кандидат тарды 
лауазымға тағайындау үшін Қазақстан Республи-
касының Президентіне ұсынады;»;

5-1) тармақша алып тасталсын; 
16) тармақша мынадай редакцияда жазылсын: 
«16) аудандық соттың төрағасы, облыстық соттың 

төрағасы, сот алқалары төрағалары жəне судьясы, 
кассациялық соттың төрағасы жəне судьясы, Жоғарғы 
Соттың сот алқалары төрағалары жəне судьясы лауа-
зымына кадр резервін (бұдан əрі – кадр резерві) 
қалыптастырады;»;

3) 4-баптың 2-тармағының екінші бөлігі мынадай 
редакцияда жазылсын:

«Кеңес құрамына судьялардың кандидатуралары 
Жоғарғы Соттың кеңейтілген жалпы отырысында 
жергілікті жəне басқа да соттар, сондай-ақ Жоғарғы Сот 
судьяларының Кеңесте тең өкілдік етуін қамтамасыз 
ету ескеріле отырып, облыстық соттардың кеңейтілген 
жалпы отырыстары жəне кассациялық соттардың 
жалпы отырыстары ұсынған кандидаттар арасынан 
қаралады.»;

4) 5-баптың 1-тармағының 6) тармақшасы мынадай 
редакцияда жазылсын:

«6) Жоғарғы Соттың жалпы жəне кеңейтілген 
жалпы отырыстарына, судьялардың кеңестеріне, 
касса циялық соттардың жалпы отырыстарына, облыс-
тық соттардың жалпы жəне кеңейтілген жалпы оты-
рыстарына, Судьялар одағының, Судья əдебі жөнін-
дегі комиссияның, Сот жюриінің, Сот төрелігінің 
сапасы жөніндегі комиссияның отырыстарына қаты-
суға құқылы;»;

5) 6-баптың 1-тармағының 7) тармақшасы мынадай 
редакцияда жазылсын:

«7) Кеңестің құзыретіне кіретін мəселелер бойын-
ша облыстық соттардың жəне Жоғарғы Соттың жалпы 
жəне кеңейтілген жалпы отырыстарының, кассациялық 
соттардың жалпы отырыстарының, соттармен өзара іс-
қимыл жөніндегі кеңестер жəне судья қоғамдастығы 
органдары, Сот төрелігінің сапасы жөніндегі комиссия 
отырыстарының жұмысына қатысуға;»;

6) 13-баптың 10-1-тармағы бірінші бөлігінің бірінші 
абзацы мынадай редакцияда жазылсын: 

«10-1. Заңгерлік кəсібі бойынша кемінде он бес 
жыл жұмыс өтілі бар жəне құқықтың жекелеген са-
лаларында маман болып табылатын, осы Заңның 
16-бабы 1-тармағының екінші бөлігінде көзделген 
конкурс тəртібімен облыстық соттың судьясы лауа-
зымына орналасуға үміткер адамдар үшін, сондай-ақ 
заңгерлік кəсібі бойынша кемінде он сегіз жыл жұмыс 
өтілі бар жəне құқықтың жекелеген салаларында 
маман болып табылатын, көрсетілген конкурс 
тəртібімен кассациялық соттың судьясы лауазымына 
орналасуға үміткер адамдар үшін біліктілік емтиханын 
тапсыру рəсімі мыналарды қамтиды:»;

7) 5-тараудың тақырыбы «жəне судьясы,» деген 
сөздерден кейін «кассациялық соттың судьясы,» деген 
сөздермен толықтырылсын;

8) 16-баптың 1, 3, 4 жəне 5-тармақтары мынадай 
редакцияда жазылсын: 

«1. Кеңестің аудандық соттың судьясы, облыстық 
соттың сот алқасының төрағасы жəне судьясы, 
кассациялық соттың судьясы, Жоғарғы Сот судьясы 
лауазымына тағайындау туралы ұсынымы конкурстық 
қараудың нəтижелері бойынша беріледі.

 «Қазақстан Республикасының сот жүйесі мен 
судьяларының мəртебесі туралы» Қазақстан Респуб-
ликасы Конституциялық заңының 29-бабының
4-тарм ағында белгіленген талаптарға сəйкес келетін 
жəне Жоғарғы Соттың ұсынысы бойынша тізбесін Кеңес 
бекітетін құқықтың жекелеген салаларында маман 
болып табылатын облыстық сот, кассациялық сот 
судьясының бос лауазымына кандидаттар үшін жеке 
конкурс өткізілуі мүмкін. Мұндай жеке конкурстық 
іріктеуді өткізу тəртібі Кеңестің регламентінде 
айқындалады.»;

«3. График судьялардың ауысуын талдау мен бол-
жау, жергілікті жəне басқа да соттардың төрағалары 
мен сот алқалары төрағаларының өкілеттік мерзімдері, 
сондай-ақ бар бос орындар ескеріле отырып жасалады.

4. Кеңестің аудандық сот судьясының, облыстық 
соттың сот алқасы төрағасының жəне судьясының, 
кассациялық сот судьясының, Жоғарғы Сот судья-
сының бос лауазымдарына орналасуға конкурс туралы 
хабарландыруын Кеңес аппараты Кеңестің регла-
ментінде белгіленген мерзімдерде, бірақ конкурсқа 
дейін кемінде екі апта бұрын Кеңестің интернет-
ресурсында қазақ жəне орыс тілдерінде жариялайды. 
Бұл ретте облыстық соттың сот алқасының төрағасы 
лауазымына орналасуға конкурс облыстық соттың сот 
алқасының төрағасы өкілеттіктерінің мерзімі өткенге 
дейін жариялануы мүмкін.

5. Аудандық соттың судьясы, облыстық соттың сот 
алқасының төрағасы жəне судьясы, кассациялық соттың 
судьясы, Жоғарғы Соттың судьясы лауазымдарына 
конкурсқа қатысу үшін Кеңестің конкурс туралы 
хабарландыруында көрсетілген мерзімдер ішінде, 
бірақ Кеңестің интернет-ресурсында хабарландыру 
жарияланған күннен бастап кемінде екі апта ішінде 
Кеңес аппаратына өтінішті жəне тізбесі Кеңес 
регламентінде белгіленген басқа да құжаттарды беру 
қажет.»;

9) 17-бапта:
тақырып жəне 2-тармақ «жəне судьясы,» деген 

сөздерден кейін «кассациялық соттың судьясы,» деген 
сөздермен толықтырылсын; 

3-тармақтың бірінші бөлігі мынадай редакцияда 
жазылсын:

«3. Аудандық соттың судьясы жəне облыстық 
соттың судьясы, кассациялық соттың судьясы лауазы-
мына конкурсқа қатысушылар жұмыс орны бойынша 
Соттармен өзара іс-қимыл жөніндегі кеңестің жəне 
облыстық, кассациялық соттардың жалпы отырысының 
қорытындыларын алуға тиіс.»;

10) 18-бапта:
5-тармақтың екінші бөлігі «жəне судьясы,» деген 

сөздерден кейін «кассациялық соттың судьясы,» деген 
сөздермен толықтырылсын;

6-тармақ мынадай мазмұндағы 1-1) тармақшамен 
толықтырылсын:

«1-1) шалғай жерде орналасқан соттың конкурс 
қорытындысы бойынша бос қалған судья лауазы-
мына «Қазақстан Республикасының сот жүйесі 
мен судьяларының мəртебесі туралы» Қазақстан 
Респуб ликасы Конституциялық Заңының 30-бабы 
2-тармағының үшінші бөлігінде көзделген тəртіп пен 
Жоғары Сот Кеңесі жанындағы Сот төрелігі акаде-
миясында оқуды бітірген жəне біліктілік емтиханын 
тапсырған адам ұсынылуы мүмкін;»;

11) 6-тараудың тақырыбы «Облыстық соттар 
төрағаларының,» деген сөздерден кейін «кассациялық 
соттар төрағаларының,» деген сөздермен толықты-
рылсын; 

12) 19-бапта:
тақырып жəне 1-тармақ «облыстық соттар төраға-

ларының,», «Облыстық соттар төрағаларының,» 

деген сөздерден кейін тиісінше «кассациялық соттар 
төрағаларының,» деген сөздермен толықтырылсын; 

2-тармақ мынадай редакцияда жазылсын:
«2. Аудандық соттардың төрағалары лауазымдарына 

кандидатуралар жұмыс істеп жүрген судьялар болуға 
немесе олардың судья лауазымында кемінде бес жыл 
жұмыс өтілі болуға тиіс.

Облыстық соттар төрағаларының бос лауазым-
дарына кандидатуралар, əдетте, облыстық соттың 
судьялары немесе судья лауазымында кемінде он жыл 
жұмыс өтілі бар адамдар арасынан ұсынылады.

Кассациялық соттар төрағаларының бос лауа-
зымдарына кандидатуралар, əдетте, кассациялық сот-
тың судьялары немесе судья лауазымында кемінде он 
жыл жұмыс өтілі бар адамдар арасынан ұсынылады.

Жоғарғы Соттың сот алқаларының төрағалары 
лауазымына кандидатуралар Жоғарғы Соттың судья-
лары арасынан ұсынылады.

Бұл ретте аудандық соттың төрағасы, облыстық 
соттың төрағасы, кассациялық соттың төрағасы, 
Жоғарғы Соттың сот алқаларының төрағалары лауазы-
мына кандидаттарды іріктеу кезінде кадр резервінде 
тұрған жəне ұйымдастырушылық қабілеті бар 
адамдарға басымдық беріледі.»;

4-тармақ «облыстық соттар төрағаларының,» деген 
сөздерден кейін «кассациялық соттар төрағаларының,» 
деген сөздермен толықтырылсын;

13) 20-баптың 1-тармағы «жəне сот алқаларының 
төрағалары,» деген сөздерден кейін «кассациялық 
соттар дың төрағалары,» деген сөздермен толықты-
рылсын;

14) 21-баптың 2-тармағы мынадай редакцияда 
жазылсын:

«2. Кеңес материалдарды алғаннан кейін ондағы 
мəліметтерді «Қазақстан Республикасының сот жүйесі 
мен судьяларының мəртебесі туралы» Қазақстан 
Республикасы Конституциялық заңының 34-бабында 
көзделген төрағаның, сот алқасы төрағасының жəне 
судьяның өкілеттіктерін тоқтату негіздерінің болуы 
тұрғысынан зерделейді.

Кеңес зерделенген материалдарға Кеңес регла-
ментінде белгіленген тəртіппен тексеру жүргізуге 
құқылы.»;

15) 24-баптың 4-тармағы мынадай редакцияда жа-
зылсын:

«4. Кəсіби қызметті мерзімдік бағалау нəтижелері 
бойынша Сот төреліг інің сапасы жөніндегі 
комиссияның шешіміне судьяның шағымын қарау 
нəтижелері бойынша қабылданған Кеңестің судьяны 
жүктемесі аз басқа сотқа, төмен тұрған сотқа ауыстыру 
туралы шешімі Кеңес отырысында судьяны жүктемесі 
аз басқа сотқа, төмен тұрған сотқа ауыстыру туралы 
мəселені, ал судья ауысудан бас тартқан жағдайда су-
дьяны атқарып отырған лауазымынан босату туралы 
мəселені қарауға негіз болып табылады.».

9. «Қазақстан Республикасының кейбір заңнамалық 
актілеріне сатып алу жəне артық заңнамалық 
регламенттеуді болғызбау мəселелері бойынша өзге-
рістер мен толықтырулар енгізу туралы» 2024 жылғы 
1 шілдедегі Қазақстан Республикасының Заңына:

1) 1-баптың 1-тармағында:
2) тармақшаның екінші абзацы мынадай редакция-

да жазылсын:
«Уəкілетті органның мемлекеттік сатып алуды 

өткізуді тексеру қорытындылары бойынша ше-
шімдеріне, қорытындыларына, нұсқамаларына, 
тапсы рыс берушінің, мемлекеттік сатып алуды ұйым-
дастырушының, мемлекеттік сатып алуды бірың-
ғай ұйымдастырушының мемлекеттік сатып алу 
қорытындыларына шағымдарды қарау шеңбе рінде 
қабылданған шешіміне, сондай-ақ сот орындау-
шыларының əрекеттеріне (əрекетсіздігіне) дау айту 
туралы əкімшілік істер бойынша алдын ала тыңдау 
сотқа талап қою берілген күннен бастап жиырма 
жұмыс күнінен кешіктірілмей жүзеге асырылады.»;

4) тармақшаның алтыншы, жетінші, сегізінші жəне 
тоғызыншы абзацтары алып тасталсын;

5) тармақша алып тасталсын;
2) 2-баптағы «2), 3), 4) жəне 5)» деген сөздер 

«2), 3) жəне 4)» деген сөздермен ауыстырылсын.
2-бап. 
1. Осы Заң; 
1) 2024 жылғы 1 қарашадан бастап қолданысқа 

енгізілетін 1-баптың 8-тармағы 2) тармақшасының 
бірінші, екінші, үшінші, төртінші, бесінші жəне ал-
тыншы абзацтарын, 6), 7), 8) жəне 9) тармақшаларын, 
10) тармақшасының екінші абзацын, 11) тармақшасын, 
12) тармақшасының екінші, үшінші, төртінші, бесінші, 
алтыншы, жетінші жəне тоғызыншы абзацтарын, 
13) тармақшасын;

2) 2025 жылғы 1 қаңтардан бастап қолданысқа 
енгізілетін 1-баптың 8-тармағы 2) тармақшасының 
жетінші абзацын, 15) тармақшасын;

3) 2025 жылғы 1 наурыздан бастап қолданысқа 
енгізілетін 1-баптың 3-тармағының 7) тармақшасын;

4 )  2 0 2 5  ж ы л ғ ы  1  ш і л д е д е н  б а с т а п 
қолданысқа енгізілетін 1-баптың 1-тармағының 
1), 3), 4), 5), 6), 7), 8) жəне 12) тармақшаларын, 
13) тар  мақшасының бірінші, екінші, үшінші, төртінші, 
жетінші, сегізінші жəне тоғызыншы абзацтарын, 
14), 15), 16), 17), 18), 19), 20), 21), 22), 23), 24), 25), 26) 
ж ə н е  2 7 )  т а р м а қ ш а л а р ы н ,  2 - т а р м а ғ ы н ы ң 
1), 2), 3), 4), 5), 6), 7), 8), 9), 10), 20) жəне 22) тар-
мақшаларын, 23) тармақшасының бірінші, екінші, 
үшінші, төртінші, бесінші, жетінші, сегізінші, 
т о ғ ы з ы н ш ы  ж ə н е  о н  б і р і н ш і  а б з а ц т а р ы н , 
24), 25), 26), 27), 28), 29), 30), 31), 32), 33), 34), 35), 36), 37), 38) 
ж ə н е  3 9 )  т а р м а қ ш а л а р ы н ,  3 - т а р м а ғ ы н ы ң 
3), 4), 5), 6), 8) жəне 9) тармақшаларын, 11) тармақша-
сының үшінші, төртінші, бесінші, алтыншы жəне 
жетінші абзацтарын, 12) тармақшасының үшінші, 
төртінші, бесінші, алтыншы, жетінші, сегізінші, 
тоғызыншы, оныншы, он бірінші жəне он екінші 
абзацтарын, 13) тармақшасын, 8-тармағы 2) тармақ-
шасының сегізінші жəне тоғызыншы абзацтарын, 
3), 4) жəне 5) тармақшаларын, 12) тармақшасының 
сегізінші абзацын;

5) 2027 жылғы 1 шілдеден бастап қолданысқа 
енгізілетін 1-баптың 1-тармағы 13) тармақшасының 
бесінші жəне алтыншы абзацтарын, 2-тармағы 
23) тармақшасының алтыншы жəне оныншы абзац та-
рын қоспағанда, алғашқы ресми жарияланған күні нен 
кейін күнтізбелік он күн өткен соң қолданысқа енгізіледі.

2. 1-баптың 8-тармағының 9) тармақшасы төртін-
ші абзацының қолданысы 2025 жылғы 1 шілдеге 
дейін тоқтатыла тұрсын, тоқтатыла тұру кезеңінде 
осы абзац мынадай редакцияда қолданылады деп 
белгіленсін:

«3. Аудандық соттың судьясы жəне облыстық соттың 
судьясы лауазымына конкурсқа қатысушылар жұмыс 
орны бойынша Соттармен өзара іс-қимыл жөніндегі 
кеңестің жəне облыстық соттың жалпы отырысының 
қорытындыларын алуға тиіс. Кассациялық соттың 
судьясы лауазымына конкурсқа қатысушылар Жоғарғы 
Соттың жалпы отырысының қорытындысын алуға 
тиіс.».

3. Осы Заң қолданысқа енгізілген кезде Қазақстан 
Республикасы Жоғарғы Сотының қарауында болған 
сот актілері кассациялық сатыдағы соттарға беріледі.

Қазақстан Республикасының Президенті
  Қ.ТОҚАЕВ

